
Криминалистика пәнінің бір бөлігі Қазақстан Республикасының Қылмыстық кодексінің Ерекше бөліміндегі нақтылы қылмыс түрлерiн тергеу әдiстемесiнде, болған  қылмысты ашу, тергеу жүргізу, алдын-алу жөніндегі іс әрекеттерді зерттейді.Сондықтан білуіміз керек келесі сұрақтарды:


а) нақтылы қылмыс түрлерiн тергеу әдiстемесi деп ненi түсiнуге болады және оның тәжiрибелiк маңызы неде;

б) қылмыстарды тергеу әдiстемесiн дайындау негiзiнде не жатыр;

в) нақтылы қылмыс түрлерiн тергеу әдiстемесiн дайындау кезiндегi қылмыстық құқық пен криминалистиканың байланысы неден байқалады.


Нақтылы қылмыс түрлерiн тергеу ерекшелiктерiмен қатар, тергеудiң жалпы әдiстемесiн сипаттайтын, жалпы қағидаларды бөлiп шығаруға болады.


Бұл жерде күнделiктi қолданып жүрген нұсқаулар емес, керiсiнше тергеу бойынша нақтылы мiндеттердi шешудегi тергеушiнiң творчествалық әдiс-тәсiлдері қарастырылады.


Бөлiмнiң өзектi мәселелерiнiң бiрiне қылмыстардың криминалистикалық сипаттамасы жатады. Оқушы, криминалистикалық сипаттаманың түсiнiгiн, негiзгi элементтерiн, оның қылмыстық-құқылық, криминологиялық және басқа да қылмыстар сипаттамаларынан айырмашылығын, сондай-ақ  тергеу әдiстемесiн дайындаудағы қылмыстардың криминалистикалық сипаттамасының маңызын ұғынып алу керек. Әсіресе, нақтылы қылмыс түрлерiнiң криминалистикалық сипаттамасына көңiл аударылған жөн.


Қылмыстардың криминалистикалық сипаттамасы дегеніміз, болуы мүмкін оқиға моделi және тергеулiк болжамдардың негiзі. Криминалистикалық сипаттама белгiлi бiр оқиғаның ықтимал моделiн құрастыруға мүмкiндiк бередi. Криминалистикалық сипаттаманың тәжiрибелiк мағынасы осыда. Қылмыстардың криминалистикалық сипаттамасы күрделi құрылымнан тұрады. Көбiнесе оны төмендегiдей ажыратуға болады:

1)  Күнделiктi түпнұсқалы ақпараттың сипаттамасы.

2) Қылмысты жасаудағы көп кездесетiн тәсiлдер және осы қылмысты жасыру, жасырудан келген зардап туралы мәлiметтер жүйесi.

3) Қылмыскер болуы ықтимал тұлға және ықтимал болу себептер мен қылмыс мақсаттары.

4) Қылмыс құрбаны болуы ықтимал тұлға және көп кездесетiн қастандық заты туралы мәлiметтер.

5) Қылмыстың жасалуы көп кездесетiн бiрқатар жағдайлары туралы мағұлматтар (орны, уақыты, жағдайы).

6) Нақтылы қылмысты жасауға итермелейтiн жағдайлар туралы мағұлматтар.

Нақтылы қылмыс түрлерiн тергеу әдiстемесiнiң жалпы қағидаларын бiлiктi қолданып, әрбiр iстiң даралық ерекшелiктерi бар екенін білуіміз керек.

Әрбiр iс бойынша тергеу, тек қылмыс жасаған тұлғаларды айқындаумен, қылмысқа итермелеген себептермен, жасалған кездегi жағдайлармен шектелмейді. Тергеушi құзыретiне, осы қылмыстарды жасауға итермелеген жағдайлар мен себептердi анықтау және оларды жою шараларын қабылдау жатады.

Криминалистика пәнінің типтік бағдарламасының аталмыш бөлiмiнде төмендегiдей тергеу әдiстемелерi қарастырылады: бөтен мүлiктi ұрлау, кiсi өлтiру, зорлау, талан-таражға салу, тонау, шабуыл жасап тонау және т.б. 

Алайда, бағдарламада аталмаған, Қазақстан Республикасының Қылмыстық кодексінде жауаптылық көрсетiлген басқа да қылмыс түрлерiн қалай тергеу мәселесiн, тыңдаушы бiлмей-ақ қоюға болады деген терiс ұғым туындамау керек.


Оқулықтағы нақтылы әдiстемелердi, сондай-ақ қылмыстардың нақтылы түрлерiн тергеу методикасының жалпы қағидаларын оқып үйрену нәтижесiнде, тыңдаушы мынадай мәселелердi өз күшiмен қарастыра алады:


1) нақтылы қылмыс түрiн тергеу мiндеттерiн;


2) iс бойынша анықталатын жағдайлар шеңберiн;


3) бастапқы тергеу әрекеттерi және нақты қылмысты тергеу жағдайларындағы олардың ерекшелiктерi;


4) осындай санаттағы iстердi тергеудi жоспарлау ерекшелiктерi;


5) нақтылы қылмыс түрлерiн әшкерлеуде жұртшылық көмегiн пайдалану ерекшелiктерi;


6) осындай санаттағы iстердi тергеу кезiндегi нақтылы тергеу әрекеттерi (қарау, жауап алу, тiнту, тергеу экспериментi және т.б.) тактикасының ерекшелiктерi;


7)  сараптамалар (сот-медициналық, сот-бухгалтерлiк, техникалық және т.б.) таңдаудың, оларға қойылатын сұрақтар шеңберiнiң, зерттеуге жiберiлетiн материалдарды жинау және бекiтудiң, сараптама нәтижелерiне баға берудiң ерекшелiктерi;


8)  нақтылы қылмыс түрлерiн тергеу кезiндегi тергеулiк әрекеттердiң жедел iздестiру шараларымен ұштасудың мағынасы;


9)  тергеудегi iс бойынша профилактикалық шаралар, оның iшiнде қылмысты жасауға итермелейтiн жағдайлар мен себептердi жою шаралары.


Осы оқу-әдістемелік құралында оқушыларға криминалистика пәнін толық меңгерту мақсатында практикада көп кездесіп тұратын қылмыстардың бір тобының тергеу әдістемесі ұсынылған.
1 Тақырып. Кісі өлтіруді тергеу
Мақсаты: оқушыларға кісі өлтіруді тергеу, дәлелдеу, осы қылмысты ашу үшін жоспарлау негіздерін мәлімдеу.

Жоспар:
1. Кісі өлтірудің криминалистикалық сипаттамасы.

2. Дәлелдеуге жататын жағдайлар және тергеу әрекеттері.

1.Қазақстан Республикасының 1997 жылғы Қылмыстық кодексiнде тұңғыш рет адам өлтiрудiң заңдылық тұсiнiгi берiлген. «Кiсi өлтiру, яғни басқа адамға құқыққа қарсы  қасақана қаза келтiру»-деп, Қылмыстық кодекстiң 96 бабында тура көрсетiлген. Кісі өлтіру ауыр қылмыстар қатарына жатады және қоғамға үлкен қауіп төндіреді. Оның ішінде кәсіпшіл қылмыскерлермен жасалынатын тапсырыс бойынша (“заказ” арқылы) кісі өлтіруді ерекше атап өтуге болады. 
Өмiрге қарсы қылмыстың, соның iшiнде адам өлтiрудiң де тiкелей объектiсi адамның өмiрi болып табылады. 

 Адам өлтiрудiң объективтiк жағы басқа адамды өмiрiнен заңсыз айырумен көрiнедi. Қылмыстың аяқтылуы үшiн адамды өмiрiнен айыруға бағытталған iс-әрекеттiң және соның зардабынан адам өлуiнiң арасындағы себептiк байланыстың болуын айқындау қажет.

        Адам өлтiрудiң  объективтi жағының екiншi белгiсi қылмыстың зардабы жәбiрленушiнiң өлiмi болып табылады.


Келтiрiлген зардапты кiнә деп жүктеу үшiн болған өлiм мен субъектiнiң әрекетi мен әрекетсiздiгi арасындағы себептiк байланыстың болуы негiзгi болып табылады. Адам өлтiру – материалдық құрамға жататын қылмыс.   Қылмыстың субъективтiк жағы кiнәнiң қасақана жасалуымен сипатталады.


Қасақана адам өлтiрудiң субъектiсi 14 жасқа толған жеке тұлға болып табылады, ал Қылмыстық кодекстiң 97-102 баптарында көрсетiлген жағдайларда адам өлтiрудiң субъектiсi 16 жасқа толған адамдар болып табылады.


Қылмыстық кодекстiң 96 бабының 1 бөлiгiнде көзделген адам өлтiру-адам өлтiрудiң қарапайым деп аталатын түрiне жатады. Бұған мынадай адам өлтiру түрлерi жатады: қызғаныштан, төбелес кезiнде немесе ұрыс-керiс үстiнде (бұзақылық себептер болмағанда), жәбiрленушiнiң заңсыз әрекеттерiне байланысты, жеке қарым қатынас негiзiнде туындаған кек алумен байланысты болған адам өлтiру өқиғалары.


Кісі өлтірудің криминалистикалық сипаттамасының негізгі элементтері ретінде қылмысты жасау және жасыру тәсілдері туралы мәліметтер жүреді. Кісі өлтіруді жасау тәсілдері әрқилы – атыс және суық қару, жарылғыш заттарды пайдалану, улау, тұншықтыру, суға батыру арқылы және т.б. Қылмыс іздерін жою, мәйітті немесе оның бөлшектерін жасыру, өлтірген жерден мәйітті басқа орынға апару, мәйітті бөлшектеу және кейіпсіздендіру, кісі өлтіру құралын, қылмыс жасаған адамның киімдерін, сондай-ақ жәбірленуші заттарын тығу арқылы іске асырылады.


2. Кісі өлтіруді тергеу барысында мынадай жағдайларды анықтау қажет:

-  кісі өлтіру болды ма; зорлықпен өлу себебі неде, оқ қарудан не болмаса суық қарудан, тұншықтырудан, удан өлдіме;

-  кісі өлтіру қашан, қай жерде, қандай тәсілмен және қандай жағдайда  жасалынған;

- кісі өлтіруді кім жасады, қылмыскер қалай сипатталады;

- егер қылмыс топпен жасалса, әрбір қатысушының рөлі;

- қылмыстық жауаптылықты жеңілдететін немесе ауырлататын жағдайлар бар ма;

- жәбірленуші кім және қалай сипатталады (жәбірленушінің кім екенін білмей қылмысты ашу қиынға соғады);

- қылмыспен келген зиянның мөлшері мен сипаты. Жәбірленушінің туыстарына қанша моральдық, мүліктік зиян келтірілгенін анықтау. Ал егерде адамды өлтіруге оқталу жағдайы болған болса, онда жәбірленушінің емделуіне байланысты және жұмыскерлілігін қайта қалпына келтіру үшін кеткен шығынды анықтау.  Көбіне практикада кездеседі асыраушы адамның қаза болуына байланысты, жерлеу рәсіміне байланысты, кісі өлтіру кезіндегі мүлікті жоюға (от жағып, қиратып, жарылыс жағдайларында) және дүние мүлкін иемдену  үшін жәбірленушіні өлтіруіне байланысты шыққын шығындарды өндіріп алу үшін;

- кісі өлтірудің мақсаты мен ниеті (мысалы, кек алу, қызғану, пайдакүнемдік);

- кісі өлтіруге итермелеген жағдайлар қандай.

Кісі өлтіру (ҚР ҚК-96-бап) қылмысы бойынша іс қозғау себептері:

- азаматтардың арызы;
- кісіні өлтіріп жатқандығын көрген азаматтардың арызы;

- жәбірленушілердің арызы, егер жәбірленушіні өлтіру үшін кінәлі дайындалған, не болмаса оқталған болса;
- адамның жоғалып кеткені жөнінде азаматтардың, қоғамдық ұйымдардың, лауазымды адамдардың арызы;

- ұжым, мекеме және өндіріс мәлімдемелері (мысалы, мәйітхана, аурухана);

- қылмыс белгілерін тікелей құқық қорғау органдарының табуы.

        Кейде қылмыстық іс қозғауға себеп ретінде кісі өлтірушінің кінәсін мойындап келуі де жатады.

        Кісі өлтіруді тергеу кезінде жүргізілетін алғашқы тергеу әрекеттері:

- оқиға болған жерді қарау және мәйітті қарау. Оқиға болған жерді және мәйітті қарау, жалпы тергеулік қарау тактикасы бойынша жүргізіледі. Тергеулік қарау жүргізбес бұрын сот-дәрігерлік сарапшыға жәбірленушінің шын  мәнінде өлген-өлмегенін анықтауын сұрап, кім мәйітті тапты не болмаса осы қылмысқа куә болғандармен сөйлесу керек;

- куәлардан жауап алу;

- сот-медициналық сараптама тағайындау (мәйітті, тірі адамдарды және заттай айғақтарды зертеу үшін). 
Кісі өлтіруді тергеуде кейінге қалдырылмайтын тергеу әрекеті ретінде сот-медициналық сараптамасы жүреді. Оның шешетін мәселелері:

- өлім мерзімі және себебі туралы;

- мәйіт денесіндегі жарақаттар тірі кезінде немесе өлгеннен кейін жасалды ма;

- жарақаттарды келтіру реті туралы;

- қылмыс құралдары жөнінде;

- жарақат жасау кезіндегі жәбірленушінің тұрған жағдайы туралы және т.б.

Барлық куәлардан мүмкіндік бойынша кідіртілмей жауап алыну керек. 

Келесі тергеу әрекеттері:

- куәлардан жауап алу;

- сезікті және айыпталушыны ұстау және олардан жауап алу;

- айыпталушының тұрған жері мен үй-жайына тінту жүргізу;

- әртүрлі сараптамалар тағайындау.


Кісі өлтіруді тергеудің алғашқы кезеңінде тағайындалатын сот-медициналық сараптамаларынан басқа, әдетте осындай санаттағы қылмыстық істер бойынша сот-психиатриялық (кінәлінің есінің дұрыстығын, физиологиялық аффектінің (қатты жан күйзелісі жағдайында) болғанын болмағанын анықтау үшін), криминалистикалық (трасологиялық, баллистикалық және т.б.), биологиялық сараптамалар, нәрселер мен заттардың сараптамасы тағайындалады.


Сезіктіні куәландыру және оның киімін қараудың елеулі маңызы бар. Оның себебі бұл тергеу әрекетінің арқасында аталмыш тұлғаның кісі өлтіруге қатыстылығы жайлы болжамдарды дәлдейтін белгілер табылуы мүмкін (мысалы, жәбірленуші қалдыруы ықтимал сезікті денесіндегі, киіміндегі арпалыс іздері, қан дақтары және т.б.).  

2 Тақырып. Зорлауды тергеу
Мақсаты: оқушыларға зорлауды тергеу, дәлелдеу, осы қылмысты ашу үшін жоспарлау негіздерін мәлімдеу.

Жоспар:
1. Зорлаудың криминалистикалық сипаттамасы.

2. Дәлелдеуге жататын жағдайлар және тергеу әрекеттері.


1.Қазақстан Республикасның Қылмыстық кодексінің 120-шы бабы бойынша «Зорлау, яғни жәбiрленушiге немесе басқа адамдарға күш қолданып немесе оны қолданбақшы болып қорқытып не жәбiрленушiнiң дәрменсiз күйiн пайдаланып жыныстық қатынас жасау».

Қазақстан Республикасының Қылмыстық іс жүргізу құқығының 34-бабы ның (Қылмыстық iзге түсудi жеке-жариялы түрде жүзеге  асыру) бірінші бөлігіне байланысты, Қылымыстық кодекстің 120-шы бабының 1 бөлігі бойынша қылмыстық iзге түсу жеке-жариялы тәртiппен жүзеге асырылады. Сондықтан жәбiрленушiнiң шағымы болмаса, қылмыстық іс басталмайды және қылмыстық iс бойынша iс қозғалмайды. 

Егер әрекет дәрменсiз немесе басқаға тәуелдi жағдайдағы не басқа да себептер бойынша өзiне тиесiлi құқықтарды өз бетiнше пайдалануға қабiлетсiз адамдардың мүдделерiн қозғайтын не басқа адамдардың, қоғамның немесе мемлекеттiң елеулi мүдделерiн қозғайтын болса, прокурор жеке-жариялы айыптау iсi бойынша жәбiрленушiнiң шағымы болмаған кезде де iс қозғауға құқылы.

Қылмыстық Кодекстiң 120-шы бабының 1 бөлігі бойынша  жәбiрленушiнiң шағымымен қозғалған істер, тек Қазақстан Республикасы Қылмыстық кодексiнiң 67-бабында көзделген жағдайларда ғана жәбiрленушiнiң айыпталушымен бiтiсуiне орай қысқартылуға жатады. Ал, зорлаудың сараланған түрлері бойынша, зорлауды: а) адамдар тобы, алдын ала сөз байласқан адамдар тобы немесе ұйымдасқан топ жасаса; б) өлтiремiн деп қорқытумен ұштасып, сондай-ақ жәбiрленушiге немесе басқа адамдарға қатысты аса қатыгездiкпен жасалса; в) жәбiрленушiнiң соз ауруын жұқтырып алуына әкеп соқтырса; г) бiрнеше рет жасалса.
Осы баптың бiрiншi немесе екiншi бөлiктерiнде көзделген әрекеттер, егер олар:  а) абайсызда жәбiрленушiнiң қайтыс болуына әкеп соқтырса; б) абайсызда жәбiрленушiнiң денсаулығына ауыр зиян келтiруге, оның АИТВ/ЖИТС-ын жұқтырып алуына немесе өзге де ауыр зардаптарға әкеп соқтырса; в) көрiнеу кәмелетке толмаған балаға қатысты жасалса;  г) қоғамдық зiлзала жағдайларын пайдалана отырып немесе жаппай тәртiпсiздiк барысында жасалса; д) кәмелетке толмаған баланы тәрбиелеу жөнiндегi мiндеттер заңмен жүктелген ата-ана, педагог не өзге де адам кәмелетке толмаған балаға қатысты жасаса, жоғарыда көрсетілген әрекеттер, егер олар көрiнеу он төрт жасқа толмаған жәбiрленушiге қатысты жасалса, қылмыстық іс жәбірленушінің арызына қарамастан қозғалып, тергеу жүргізіліп, іс сотқа жіберіледі.

Зорлау кезінде материалдық іздер көп мөлшерде қалады – жәбірленушінің денесінде, киімінде, қылмыс жасалған жерде, сонымен қатар зорлаушының денесі мен киімінде. Жоғарыда аталғандармен бірге әдетте жәбірленушілер қылмыскер сырт келбетін және оның киімін жеткілікті түрде суреттей алатындай идеалдық іздер де орын алады. Егер зорлау елсіз жерде, қараңғы түскенде және қылмыскер күтпеген жерден шабуыл жасап жансыздандырған жағдайлар осы қылмысты тергеп-ашу кезіндегі бірқатар қиындықтарға әкеп соқтырады.

2. Зорлау туралы істер бойынша анықтауға жататын жағдайлар: 

- жыныстық қатынас дерегі (фактісі) орын алды ма, егер орын алса – қашан және қай жерде;

- жыныстық қатынас кезінде күш жұмсалып, зорлық көрсетілді ме, егер көрсетілсе, ол қандай нысанда (формада) іске асырылды (ұрып-соғу, өлтіремін деп қорқыту, дәрменсіз жағдайға келтіру, жансыздандыру);

- жәбірленуші кім, дене бітімі немесе психика жағынан ауру, сондай-ақ жасы кәмелетке толмаған емес пе;

- зорлауды жасаған тұлға кім; ол бұрын осындай қылмыс жасаған ба, өте қауіпті рецидивист қатарына жатама; егер зорлау топпен жасалса – әрбір тұлғаның кінәсі мен өз арам ойын іске асыру деңгейі қандай;

- зорлаудан келген зардап қандай, дәрежесі бойынша өте ауыр болып саналама (жәбірленушінің өлімге душар болуы, денеге ауыр жарақат келтіру, есі ауысу ауруына шалдықтыру, мерез (венерический) ауруын жұқтыру және т.б.);

- зорлау нәтижесінде жәбірленушіге келтірілген материалдық зиян мөлшері қандай;

- қылмыстың жасалуына қандай жағдайлар себеп болды.


Зорлау туралы істер бойынша тергеудің алдын-ала кезеңінде пайда болатын екі типтік ситуацияны ажыратуға болады:

1) Арыз беруші зорлаған адамды атап тұрғанда немесе сезіктіні айқындау қиын болмаған жағдайлар.


Осындай жағдайға тән алғашқы тергеу әрекеттерінің шеңбері мен оларды іске асыру реті: жәбірленушіден жауап алу, оған қатысты куәләндіру әрекетін өткізу, киімдеріп қарау және алу, оқиға болған жерді қарау, жәбірленушіге қатысты сот-медициналық сараптама тағайындау; сезіктіні ұстау, жеке басын тінту, куәләндіру, киім-кешегін қарау; куәлардан жауап алу. Тергеудің алғашқы кезеңінде сезіктінің тұрғылықты жерінде де тінту әрекеті жүргізіледі.


2) Қылмыс, жәбірленушіге бейтаныс тұлғамен жасалынып, оған іздеу салу кезінде бірқатар қиындықтар пайда болған жағдай.

Мұндай жағдайға жәбірленушіге қатысты жоғарыда көрсетілгендей тергеу әрекеттері тән. Олар: жәбірленушіден жауап алу, оған қатысты куәләндіру әрекетін өткізу, киімдерін қарау және алу, оқиға болған жерді қарау, жәбірленушіге қатысты сот-медициналық сараптама тағайындау, сондай-ақ заттық дәлелдемелердің сот-медициналық сараптамасы (егерде зорлық көрсеткен адамның қандай да бір биологиялық тегі бар бөлінділері жәбірленуші киімінің үстінде немесе басқа объектілерден табыла қойса)  мен криминалистикалық сараптама (көбіне трасологиялық) тағайындау. Аталмыш тергеу әрекеттерінің мақсаты – қылмыскерге іздеу салу үшін қажетті және зорлаған адам анықтала қойған жағдайда, оны әшкерелеуге көмек көрсететін мәліметтерді көбірек табу.


Тергеу әрекеттерімен қатар жоғарыда аталған екінші жағдайға тән із кесуші ит көмегін қолдану, бұрын зорлау үшін сотталған немесе осындай жағымсыз әрекеттер жасауға дайын тұратын тұлғаларды зерттеу, іздеу барысында жәбірленуші көмегін пайдалану, зорлау жасайды-ау деген жерлерге торуылдар (засада) құру, ішкі істер органдарындағы әйел қызметкерлер жәрдемін  қылмыскерді анықтауда пайдалану, жұртшылық көмегіне сыйыну тәрізді іздеу салудың белсенді әрекеттері жүргізіледі.


Зорлауды тергеудің алғашқы кезеңінде мынадай типтік болжамдар құрастырылады:

-  зорлау оқиғасы, арызданушы көрсеткен жағдайларда орын алды;

-  зорлау оқиғасы болмаған, арызданушы арам ниетпен өз еркімен жыныстық қатынасқа түсуді, зорлау  әрекеті  ретінде көрсетіп отыр;

-  зорлау оқиғасы болмаған, арызданушы қасақана жала жауып отыр.


Жәбірленушіге қатысты сот-медициналық сараптама тағайындағанда төмендегідей мәселелер шешіледі:

-  жәбірленушінің жыныс пердесі бұзылдыма және оның бұзылу мерзімі;

-  жыныс пердесі жыныстық қатынасқа түспей бұзылуы мүмкін бе;

-  жәбірленуші бұрын жыныстық қатынаста болған ба, егер болса – қашан;

-   қынап ішінде немесе жәбірленушінің басқа да дене мүшелерінің үстінде ұрық сұйығының (сперма) іздері барма, егер бар болса, онда ол қай топқа жатады;

-  жәбірленушіге қандай зақым түрлері келтірілген, олардың сипаты, жарақаттау мерзімі және орналасуы;

-  зақымдар күш көрсету арқылы жыныстық қатынасқа түскенді сипаттайма;

-  жәбірленушіге мерез (венерический) ауруы жұқтырылғанба, егер жұқтырылса – оның мерзімі;

-  жәбірленушіде жүктілік белгілері барма, бар болса – оның мерзімі қандай.

Жәбірленуші және басқа да объектілерден зорлаушы ағзасының бөлінділерін көрсететіндей іздер табылғанда заттық дәлелдемелердің сот-медициналық сараптамасы тағайындалады. Мұндай сараптама көмегімен шешілетін мәселелер:

  

- сараптамаға ұсынылған заттарда қан, сілекей және шауқат іздері бар ма, бар болса олар қай жатады;



-  қан іздері дене мүшесінің қай жерінен екендігі;

          - табылған шаш адамдікі ме, әлде жануардікі ме, егерде адамдікі болса, ол дене мүшесінің қай жерінен және қандай жыныстағы адамдікі;

 

-  бұл шаштар түсіп қалған ба, әлде жұлып алынған ба және т.б.


Зорлауды тергеудің алғашқы кезеңінде тағайындалатын криминалистикалық (көбіне трасологиялық), сондай-ақ сот-жер қыртысын танушылық және материалдар танушылық (микрообъектілерді зерттеу) сараптамалар да аз емес.


Трасологиялық сараптаманы тағайындау арқылы мынадай сұрақтар шешіледі: оқиға болған жердегі іздер сезікті немесе жәбірленуші аяқ киімімен кескінделген бе; денедегі тістің іздері оқиғаға қатысушылардың біреуімен келтірілген бе; әртүрлі объектілер (бөлмедегі жиһаз, әйел сөмкесі) үстіндегі саусақ іздері нақты тұлғамен қалдырылған ба. Сот-жер қыртысын танушылық сараптама көмегімен оқиғаға қатысушылар аяқ киіміндегі жер қыртысы қалдықтарының шығу тегі нақтылы жерге (қора-аулаға) жататындығы шешіледі.


Материалдарды тану сараптамасына сезікті киімінде жәбірленуші киімінің талшықтары немесе керісінше жәбірленуші киімінде сезікті киімінің талшықтары орналасқан ба және сезіктінің киімі жәбірленуші киімімен қатынасқа түсті ме деген сауалдар қойылады. Аталмыш мәселелерді шешу барысында сезіктінің жәбірленушімен қатынасқан жоқпын деген тұжырымы жоққа шығарылғандықтан, оның дәлелдемелік маңызы өте зор. 

3 Тақырып. Қарақшылық пен тонауды тергеу
Мақсаты: оқушыларға қарақшылық пен тонаудың айырмашылығын түсіндіріп, осы қылымыстарды тергеу, дәлелдеу, жоспарлау негіздерін мәлімдеу.

Жоспар:

1 Қарақшылық пен тонаудың криминалистикалық сипаттамасы.

2. Дәлелдеуге жататын жағдайлар және тергеу әрекеттері.

1. Қылмыстық кодекстің 178 -бабында «тонау, яғни бөтен мүлікті ашық ұрлау деп» көрсетiлген.

Тонаудың тiкелей объектiсi болып бөтеннiң мүлкiне қол сұғу болып табылады. Сонымен бiрге тонау көп объектiлi қылмысқа жатады. Сондықтан да оның қосымша тiкелей объектiсi болып жеке адамның денсаулығы, бостандығы да жатады.

Тонау объективтiк жағынан белсендi әрекет күйiнде бөтеннiң мүлкiн ашықтан ашық талан – таражға салу арқылы жүзеге асырылады.

Тонау бөтеннiң мүлкiне иелiк етумен бiрге оған өзiнiң қалауынша толық билiк жүргiзу мүмкiндiгiн алған уақыттан бастап аяқталған деп танылады.

Тонаудың субъектiсi болып 14-ке толған, есi дұрыс адам танылады. Субъективтiк жағынан тонау тiкелей қасақаналықпен және пайдакүнемдiк мақсатпен сипатталады.
Қарақшылық – талан – таражға салудың ең қауiптi түрi болып табылады. Қылмыстық заңда «қарақшылық, яғни бөтен мүлiктi ұрлау мақсатында шабуыл жасауға ұшыраған адамның өмiрi мен денсаулығына қауiптi күш көрсетумен немесе күш қолданамын деп қорқытумен ұштасқан шабуыл жасау» деп анықталған.


Қылмыстың бұл түрiнiң қоғамға қауiптiлiгiнiң көтерiңкi жағдайы оның екi бiрдей объектiсi – меншiкке және адамның өмiрi мен денсаулығын бiр мезетте қылмысты қол сұғуы арқылы сипатталады.


Қарақшылықтың объективтiк жағы адамның өмiрi мен денсаулығына қауiптi күш көрсетумен немесе тiкелей осындай күш қолданамын деп қорқытумен ұштасқан шабуыл жасау арқылы белгiленедi.


Қарақшылық шабуыл жасаған уақыттан бастап, оның бөтеннiң мүлкiне иелiк жасағанына немесе жасамағанына қарамастан аяқталды деп саналады. Сондықтан да қарақшылық құрамы заңда формальдық құрам ретiнде қарастырылған.


Қарақшылық субъективтiк жағынан тiкелей қасақаналықпен және пайдакүнемдiк мақсатпен сипатталады.


Қарақшылықтың субъектiсi 14-ке толған, есi дұрыс кез келген адам.


Көбіне қарашылық (ҚК 179-бап) пен тонау (ҚК 178-бап) азаматтардың жеке мүлкін иемдену (бас киімдерін жұлып әкету, азғана ақша, киім-кешек, тағамдар және тағы басқаларды тартып алу) мақсатында жасалынады. Мұндай көріністегі қылмыстар әдетте арнайы дайындықсыз іске асырылады. Қылмыскерлер ашық жерлерде (көшеде, саябақта, үй арасында) көбіне кешкілік уақыттарда азғантай топпен немесе жалғыздан қимылдайды. Алайда тәжірибеде күндізгі уақыттардағы қарашылық пен тонау оқиғалары кездеседі.

Мемлекет немесе кәсіпкерлер мүлкін иемденуге (ақша сақтайтын жерлер, валюта айырбастау бекеттері, кассирлер мен инкассаторларға қарсы), азаматтардың тұрғылықты үйлері мен көліктерін тартып алуға, сондай-ақ такси жүргізушілерге қарсы жасалынатын қарашылық пен тонау сирек кездеседі, бірақ та олар қоғамға елеулі қауіп төндіреді. Мұндай қылмыстар әдетте алдын-ала тыңғылықты дайындықты талап етіп, ұйымдасқан қылмыстық топтармен жасалынады. Қылмыскерлер объектінің күзет жүйесін егжей-тегжейлі талдап, қылмыс қаруы мен бой тасалау құралдарына және қылмысқа қатысушылар шеңберіне қатысты мәселелерді алдын-ала қарастырады.


Қарашылық пен тонауды жасау тәсілдерінің арасынан мыналарды ажыратуға болады:

-  күш көрсетпей, күтпегендік факторын пайдалана отырып, ашық аулада немесе бөлме ішінде шабуыл жасау (сөмкені, бас киімді, ақшаны, дүкендегі заттарды және тағы басқа нәрселерді алып қашу);
-  күш көрсету немесе көрсетемін деп қорқыту арқылы ашық жердегі және аулалардағы шабуыл жасаулар;
-  қандай да бір сылтаумен немесе күш көрсету арқылы үй-жайға баса көктеп еніп азаматтарға шабуыл жасау;
-  сауда, қаржы  мекемелері, байланыс бөлімшелері және басқа да мемлекеттік немесе жеке меншік кәсіпорын ішіндегі кассирлерге, мемлекеттік не коммерциялық банк қызметкерлеріне қатысты шабуыл жасаулар;
-  темір жол, су және басқа да көлік ішіндегі азаматтарға шабуыл жасау;
-  автокөлік немесе табысын иемдену мақсатында такси жүргізушілерге шабуылдау.

2. Қарашылық пен тонауға қатысты істер бойынша анықтауға жататын жағдайлар: 

1) қарақшылық немесе тонауды іске асыру жағдайы, уақыты, орны (көбіне мұндай қылмыстар мүлік, ақша немесе басқа да құндылықтарды күтпеген жерден шабуыл жасап иемдену және тез арада бой тасалау мүмкіндігі бар жағдайларда жасалады); 

2) қылмысты жасау тәсілі; тән жанына немесе психикасына қарсы күш жұмсалды ма, мұндай көрініс қалай байқалды; қару қолданылды ма, қолданылса, нақты қандай түрі; қылмыскер көлік қолданды ма, егер қолданса, оның түрі және басқалардан ажырататын белгілері;

3) қылмысқа дайындық болды ма, болса қандай дайындық, қашан және кіммен іске асырылды;

4) қылмыскер, қылмысты жасыру мақсатында қандай тәсілдер қолданды: сырт келбетін өзгерту, киімін ауыстыру, қылмыс іздерін жою, басқа қылмыс түрін бүркемеленіп қылмысты жасағансу және тағы басқалар;

5) кімге қатысты қарақшылық немесе тонау әрекеті жасалынды; жәбірленушіге зақым келтірілді ме, олардың түрлері, еңбекке қабілеттілік жойылдыма;

6) не ұрланған (атауы, саны, ажырату белгілері) және оның құны; ұрланған зат немесе ақша нақты кімнің иелігінде болған (мемлекеттің, қоғамның немесе жеке меншіктің, нақты тұлғаның);

7) қарақшылық немесе тонауды жасаған тұлға; бой тасалаған қылмыскердің белгілері, сырт келбетін өзгерту тәсілдері, шабуыл жасағандардың саны, олардың іс-қимылдары анықталады; қылмыскер анықталған соң, оның жеке басы туралы деректер жиналады (жасы, кәсібі, еңбек орны, бұрын сотталғандығы, жұмыс орны мен тұрғылықты жердеге көршілердің мінездемесі, жора-жолдастар шенбері және тағы басқалар);

8) қарақшылық немесе тонауда қанша адам қатысты, олардың арасындағы алдын ала келіссөздің болуы, топ құрамы, аталмыш топтың қалыптасу жағдайы, әрбір топ мүшесінің қылмыс жасау кезіндегі рөлі; бұл адамдармен басқа қылмыстар жасалдыма, жасалса, қандай қылмыстар, қашан, қай жерде және олардың мына қылмыстармен байланысы барма;

9) азғырушылардың, ұрланған заттар мен саудагерлерді жасырушылардың болуы, олардың жеке басын сипаттайтын мәліметтер;

10) қарақшылық немесе тонауға  итермелеген қандай жағдайлар.

Қарақшылық пен тонауға қатысты істер бойынша қылмыстық іс қозғауына негіз болатын жағдайлар: туысқандар мен жәбірленушілер арыздары; ұйым немесе мекеме қарамағындағы мүлікті ашық түрде иемдену не аталмыш мекеме қызметкерлеріне мүлікті жаулап алу мақсатында шабуылдау деректері туралы осы ұжым лауазымдарының хабарламалары; шабуыл жасаудың құрбаны болған адамдарға жәрдем көрсеткен медициналық мекемелер хабарламалары; қарақшылық немесе тонау белгілері бар фактілері жайлы куәгерлер арыздары; қылмыс белгілерін тергеуші немесе анықтама органының өзімен анықтауы.


Қарақшылық пен тонауды тергеудің алғашқы кезеңінде көбіне мынадай типтік тергеулік ситуациялар орын алады:


1) Қарақшылық немесе тонау жасауда күдікті тұлға оқиға болған жерде немесе оны тікелей іске асырысымен ұсталады. Мұндай жағдайда тергеушінің іс-әрекеттері төмендегі жағдайларға сәйкес: 

   

  -  күдіктіні ұстау, оның жеке басын тінту, қажет болса – куәләндіру;

         - жәбірленушіден жауап алу, қажет болған жағдайда – оның киімін қарау  және куәләндіру; 

    

  -  оқиға болған жерді қарау; 

            -  күдіктіден жауап алу; 

            -  күдіктінің тұрғылықты мекен-жайында тінту жүргізу; 

            -   куәлерден жауап алу; 

         - сот-медициналық, криминалистикалық және басқа да сараптамалар тағайындау.


2) Қылмыс жасауда күдікті тұлға ұсталған жоқ, бірақта оған іздеу салып-ұстау әрекетін ұйымдастыра алатындай тергеушіде ақпарат бар. Осындай жағдайда іске асырылатын алғашқы тергеу әрекеттерінің реті: 

   - жәбірленушіден жауап алу, қажет болған жағдайда – оның киімін қарау және куәләндіру; 


        - оқиға болған жерді қарау; 

 
        - куәлардан жауап алу; 

             - сот сараптамаларын тағайындау; 

             - жедел іздестіру шараларын іске асыру.


3) Құқық қорғау қызметкерлері қарамағында қылмыс жасаған тұлға туралы деректердің жоқтың қасы немесе мүлдем жоқ. Мұндай жағдайларда жоғарыда көрсетілген тергеу әрекеттерімен қатар, күдікті мен ұрланған заттарды анықтауға бағытталған жедел іздестірушілік шаралар да орын алу керек. Қылмыстың жасалуынан кейін өткен уақытқа қарамастан, ізін суытпай іздеу салу әрекеті ұйымдастырылады. Осындай мақсатта тиісті жергілікті және көліктегі полиция қызметкерлері бағдарланады. Шұғыл жағдайларда патрульдік-тұғырлық қызмет күштері, сондай-ақ қылмыскерлер автокөлікпен жасырынуы мүмкін деген ақпарат болғанда, транспорт құралдарының үстінен бақылау күшейтіледі.


Аталмыш санаттағы қылмыс түрлері бойынша мынадай алғашқы тергеу әркеттері жүргізілуі мүмкін: оқиға болған жерді қарау, жәбірленушіден жауап алу, күдіктіні ұстау, тінту, куәландыру мен күдікті үстіндегі киімді қарау және т.б. Осындай санаттағы істерді тергеудің алғашқы кезеңінде куәлардан жауап алу, әртүрлі сараптамалар тағайындау тәрізді басқа да тергеу әрекеттері жүргізілуі мүмкін. Алайда олар көбіне тергеудің келесі кезеңінде іске асырылады.


Келесі тергеулік әрекеттер. Қарақшылық пен тонау істері бойынша куәлар ретінде жауап алынатындар: мекеме, өндіріс және ұжым басқарушылары; күдіктінің таныстары мен туыстары; жасалынған қылмысқа байланысты жағдайларды баяндай алатын басқа да тұлғалар. Олардан  жасалынған қылмыс туралы нақтылы мән-жайлар анықталады.


Жоғарыда қарастырылған қылмыс түрлерін тергеу кезінде тағайындалатын сот сараптамалары:



-  криминалистикалық (трасологиялық және қару танушылық);

          -  сот-медициналық (тірі адамдар мен заттық дәлелдемелердің);

          -  сот-жер қыртысын танушылық;

          -  материал танушылық және тағы басқа сараптамалар.


Трасологиялық сараптама көмегімен анықталатын жағдайлар: қол, саусақ, аяқ және тағы басқа іздер нақты тұлғамен қалдырылған ба, ал шина іздері нақты авто көлікпен қалдырылған ба; қару танушылық сараптама қандай да бір объектінің атыс қаруына немесе суық қару жататындығын, ол қарудың дайындалу тәсілін (зауыттық немесе қол өнерлік), оқ пен гильза нақты қару түрінен атылғандығын және тағы басқа мәселелер анықталады.


Сот-медициналық сараптама арқылы көбіне жәбірленуші денесіндегі зақымданулар сипаты анықталады, ал заттық дәлелдемелердің сот-медициналық сараптамасымен – күдіктіден алынған үлгілермен оқиға болған жерден алынған қанның топтық ұқсастығы немесе бөлектігі, шаш және басқа да ағза бөлінділерінің сәйкестігі анықталып жатады.


Күдіктінің аяқ киіміндегі немесе көлік құралынан табылған жер қыртысының қалдықтары оқиға болған жердегі жер қыртысымен біртектес, әлде біртектес еместігі сот-жер қыртысын танушылық сараптама көмегімен шешіледі.


Қарақшылық пен тонауды тергеудің келесі кезеңінде сондай-ақ тану үшін ұсыну, көрсетулерді оқиға болған жерде нақтылау және тағыда басқа тергеу әрекеттері жүргізіліп жатады. 

4 Тақырып. Бөтен мүлікті ұрлауды тергеу.

Мақсаты: оқушыларға бөтен мүлікті ұрлауды тергеу, дәлелдеу, жоспарлау негіздерін мәлімдеу.

Жоспар:
1. Ұрлықтың криминалистикалық сипаттамасы.

2. Анықтауға жататын жағдайлар және тергеу әрекеттері.

1. Қылмыстық Кодекстiң баптарында, ұрлық деп пайдакүнемдiк мақсатта бөтен мүлiктi осы мүлiктiң меншiк иесiне немесе өзге иеленушiсiне залал келтiре отырып айыптының немесе басқа адамдардың пайдасына заңсыз қайтарымсыз алып қою және (немесе) айналдыру танылады. Жәбірленушіге және басқа адамдарға білдіртпей қимылдауына сенімді болған кінәлімен мүлікті жасырын иелену тәсілі – ұрлықты тонаудан және шабуыл жасап тонаудан ажыратады. Сонымен қатар ол алаяқтықтан немесе қорқытып алушылықтан ажыратылады. 


Объективтiк жағынан ұрлық бөтеннiң мүлкiн жасырын түрде алумен ұштасады.


Бөтен мүлiктi жасырын алу екi түрлi – объективтiк және субъективтiк белгiлерi бойынша анықталады. Адамның ешкiмге сездiрмей, бiлдiрмей әрекет iстеу арқылы мүлiктi жасырын алуы – объективтiк белгiге жатады. Ұрлық жасаған адамның мүлiктi меншiк иесiне немесе өзге иеленушiге сездiрмей, жасырын алудамын деген сезiмі және осы тәсiлмен оны жүзеге асыруды тiкелей тiлейтiндiгi субъективтiк белгiге, яғни кiнәлінiң бөтен мүлiктi жасырын алуға байланысты iс - әрекетке деген психикалық көзқарасын бiлдiредi.


Заңдылық құрылысына қарай ұрлық материалдық құрамға жатады. Сондықтан да қылмыс құрамының объективтiк жағының белгiсi – қылмыстың қоғамға қауiптi зардабы – мүлiктiк залал келтiру болып табылады. Осыған байланысты кiнәлiнiң бөтеннiң мүлкiн алуымен бiрге, оған билiк етуге нақты мүмкiндiк алған уақыттан бастап қылмыс аяқталған деп саналады.


Ұрлық субъективтiк жағынан тiкелей қасақаналықпен жасалады. Қылмыстың субъектiсi – 14-ке толған есі дұрыс адам.


Заңсыз, адамдар тобының алдын ала сөз байласуы бойынша, бiрнеше рет, тұрғын, қызметтiк немесе өндiрiстiк үй-жайға, қоймаға кiрумен, мұнай-газ құбырынан жасалған ұрлық және  ұйымдасқан топ, iрi мөлшерде   жасағаны үшін заңда ауырлататын жауаптылық көрсетілген. 

Аталмыш қылмыс әртүрлі жерлерде жасалынады. Көбіне ұрлық жасалынатын жерлерге: дүкендер, қоймалар, басқа да құнды және бағалы заттар сақталынатын әртүрлі орындар, азаматтардың пәтерлерінен және қора-аулаларынан, сондай-ақ вокзалда, поезда қол жүктерін, адамдардың көп жиналған жерлерінде (базар, автобус, жәрмеңке сияқты) қалтадан ұрлық жасау жатады.


Ұрлық затына ақша, әшекей заттар, күрделі тұрмыстық техника (телевизор, үн және бейнетаспа, компьютерлер, көлік құралдары, қымбат ыдыстар, коллекциялық заттар, иконалар, көне жазулар және антиквариат және басқаларды жатқызуға болады.


 Ұрлық жасаудың негізгі тәсілдері:

        1) үй-жайға кірумен байланысты емес жасалынған ұрлықтар:

- қалтадан ұрлау (соның ішінде сумканы және қалтаны тілу арқылы жасалынғандар);

- маскүнемдердің қалтасынан алып қою;

- чемодан, сумка, велосипед және заттарды ұрлау;

          2) бөтен мүлікті үй-жайдан ұрлау: 

- бұзу арқылы;

- бұзусыз;

        3) сенімділікті пайдалану арқылы жасалынатын ұрлықтар:

- үй-жайға кіру арқылы;

- үй-жайға кірмей;

       4) вокзалдағы жүк сақтау автоматты камераларынан ұрлау;

       5) автокөліктерден ұрлық жасау.


Ұрылар үй-жайға құлыпты, есікті, терезені бұзу немесе қабырғаны, төбесін, еденін қирату арқылы енеді. Құлыптар қиратылады немесе желбезекті кілт (отмычка) не таңдалған кілтпен ашылады. Есіктің өзін қаңқасынан ұрып шығарады, есіктегі құлыптарды қылмыскерлер кесіп алады немесе жабу механизімін теседі; терезелерді сындырады, терезе сынғанда шу шықпас үшін пластырь жапсырып шыныны алады; кірпіштен жасалған қабырғаларды зілбалға (кувалда), шлямбурмен (тас және бетондық қабырғаларды тесуге арналған қол құралы)  жарып кіреді. Қалта ұрлығы екі тәсілмен жасалынады: қандай да бір затпен бүркемеленіп немесе ондай затсыз өте тығыз жақындау арқылы (автобустың ішіне кіре бере, адамдардың көптігін пайдаланып, жасырын алу).


Ұрылардың бүркемелеу заттары ретінде емшектегі баланы, гүлшоқтарын, кішкентай иттерді, мысықтарды пайдаланғандығын тәжірибен байқауға болады. Ұрлықтың жасалу тәсілін анықтау оны әшкерелеу үшін елеулі болып келеді.


2. Бөтен мүлікті ұрлауды тергеу әдістемесіндегі анықтауға жататын жағдайлар:

  - ұрлық фактісі болды ма;

  - ұрлықты жасау тәсілі;

  - ұрлықтың жағдайы (уақыты, место және т.б.);

  - ұрланған зат нақты кімдікі;

 - нақты не нәрсе ұрланды (заттарды және олардың белгілерін тыңғылықты  түрде суреттеу);

  - ұрланған заттың құны;

  - ұрлыққа қатысқан барлық тұлғалардың жеке басы;

  - егер ұрлық топпен жасалынған болса, онда әрбір топқа қатысушының  рөлі;

  - қылмыстан келген жалпы зиян мөлшері;

  - ұрлық жасауға итермелеген жағдайлар.


Тергеуді жоспарлау. Осындай санаттағы істер бойынша типтік болжамдардың үш түрі болады: а) ұрлық шынында да болған; б) ұрлық болмаған, арыз жасаушы арам ниетсіз жаңылысқан (құлып бұзақылармен сындырылып, мүлік үй иелеріне айтылмай, олардың туысқандарымен басқа жерге көшірілген және т.б.); в) ұрлықты сахналау (инсценировка).


Қылмыстық іс қозғауға қажетті және тергеудің алғашқы кезеңін жоспарлау үшін керек түпнұсқалы мәліметтерге мыналар жатады:

1) мемлекеттік, қоғамдық және басқа да жалпы мүлікті ұрлау жөнінде лауазымнан, объект басшысынан немесе ұрлық фактісін тікелей тапқан тұлғадан келіп түскен хабар. Арыз жасаушыдан жауап алу, оқиға болған жерді қарау, куәлардан, соның ішінде объектіні күзеткен қызметкерлерден жауап алу жоспарланады. Кінәлілерді және ұрланған мүлікті іздеу және анықтауға қатысты жедел іздестірушілік шаралары да алдын-ала қарастырылады;

2) үй иесінің немесе басқа да тұлғалардың пәтерден ұрлық жасалғандығы туралы арыз жасауы. Арыз жасаушыдан (жәбірленушіден) жауап алу, оқиға болған жерді қарау, куәлардан жауап алу, қылмыс және қылмыскер іздерін сараптамалық зерттеуден өткізу, іздеу салу шараларын жүргізу бойынша жоспар алдын-ала қарастырылады;

3) сапар кезінде қол жүгі ұрланғандығы жайлы жолаушыдан келіп түскен арыз. Арыз жасаушыдан жауап алу, куәларды анықтау және олардан жауап алу, көлік құралы қызметкерлерінен (жол серік, автобус жүргізуші және басқалар) жауап алу, іздеу салу шараларын іске асыру жоспарланады;

4) көлік құралы ұрланғандығы жайлы иесінен келіп түскен арыз. Ұрлықты анықтау жағдайлары, ұрланған көлік құралының белгілері туралы арызданушыдан жауап алу, оқиға болған жерді қарау (тұрақ, гараж), куәгерлер мен куәлардан жауап алу жоспарланады;

5) анықтаған сәттен бастап, қалтаға түсу жайлы арыз жасау. Ұрлық заты, оны анықтау жағдайлары бойынша арыз берушіден жауап алу, кінәліге іздеу салу, кейде жәбірленушінің өзінің қатысуымен;

6) анықтау органының ынтасымен (оперативтік деректер негізінде). Тергеу жоспары жедел іздестірушілік шараларымен ұштастырылады;

7) қылмыскерді ұрлық үстінде немесе жасағаннан кейін бірден ұстау. Ұсталғаннан жауап алу, жеке басын және үй-жайын тінту жоспарланады.

Алғашқы тергеу әрекеттері.Арыз берушіден немесе ұрланған мүліктің иесінен жауап алумен ұрлық жасау (оны анықтау) жағдайларын, ұрланған мүлік атауы, саны және белгілерін, сезікті тұлғаларды айқындау мақсаты көзделген.

Пәтерден ұрлық жасалған істер бойынша жәбірленушіден жауап алу барысында анықталатын жағдайлар:

1) қандай заттар ұрланған, олардың даралық белгілері, жәбірленушіде сондай заттар қалдыма, ұрланған заттардың құны, қашан сатып алынған;

2) ұрланған заттар қай жерде сақталды, оларды сатып алынғандығы, пайдаланғандығы, тұрған жері жөнінде кім біледі, біреу оны уақытша пайдаландыма, қанша уақытқа, қандай жағдайда қайтарып берді, заттар, әшекейлер ломбардқа, банкке, басқа жерге тапсырылды ма, кімге ол туралы мәлім болды;

3) ұрлық қашан, кіммен және қандай жағдайда анықталды, жәбірленушінің болжамы бойынша ұрлық қай уақытта жасалуы мүмкін;

4) ұрлық қандай жағдайларда жасалуы мүмкін еді, оның жасалынуын қандай жағдайлар жеңілдетті және ол туралы кім білуі мүмкін;

5) жәбірленуші ұрлық жасауды кімнен сезіктенеді, бөтен адамдар арасында кім оның бөлмесінде немесе аула алдыңдағы құрлыстарда болған, қандай сылтаумен және қайсысы оның мүлкіне қызығушылық білдірді.

Оқиға болған жерді қарау арқылы тергеуші қандайда бір дәрежеде мәселелерді түсіндіретін мәліметтерді алады:

а) ұрылар ұрлық болған жерге қандай тәсіл арқылы енген және қандай құралмен сындыру жүргізді, сындыру іздері қандай, жабу құрылғылары, есік және терезелердің қалпы мен жағдайы;

б) ұрылар ұрлық болған жерге қай жақтан енген, қай бағытта және қалай ол жерден шығып кетті, көлік құрадары қолданылды ма, қандай түрімен және ұрлық болып жатқан кезде қай жерде тұрды;

в) ұрлықты кім жасады, ұрылар саны, ұрлық болған жерде қанша уақыт жүрген, олардың физикалық мүмкіншіліктері мен ерекшеліктері, қылмыскердің кәсіби және қылмыстық дағдылары бар ма, қылмыстық ырымшылдық пен дәстүр белгілеріне сай, олар кәсіпшіл қылмыскерлер қатарына жатама;

       г) атап айтқанда ұрланған не. Аталмыш сұраққа толымды жауапты ұрланған зат иегерлері немесе мүлік сақтығына жауап беретін тұлғалар береді. Қажет болған жағдайда мұндай мәселені шешуде мүлікті тізімге алу (инвентаризация) мен сот-экономикалық сараптамалар да өз көмегін көрсетеді. Алайда, бастапқы жауапты қарау нәтижесіде бере алады. Сонымен қатар қарау мәліметтері келешекте ұрланған заттар және ұрлық жағдайлары туралы көрсетулерді тексеруге мүмкіндік береді;

       д) қандай басқа да жағдайлар келешекте қылмыскерлерді әшкерелеуде өз көмегін көрсетеді. Оқиға болған жерде қалып қойған сындыру құралы, қылмыскерлер дене мүшесі бөліктерінің іздері, заттар бумасынан қалған бөлшектер, нөмірлі заттардың құжаттары және тағы басқалармен қатар, жәбірленуші назарын өзіне аударған қылмыскерлердің түсіріп алған заттары, олардың киімдерінің бөлшектері жүреді.


Тергеудің бұл кезеңінде куәлардан жауап алу барысында алдымен сезікті және көлік құралының ерекше белгілері айқындалады. Мұндай көрсетулер арқылы сезіктілердің портреттері құрастырылады, бір-бірімен сөйлескенде атаған есімдері, дауы және сөйлеу ерекшеліктері бекітіліп алынады.


Жедел іздестірушілік шаралар мен сот сараптамаларын жүргізуде осы жағдайлар өзінің елеулі рөлін атқарады. Сараптамалар арасында көбіне сындыру іздерін, қылмыскердің, көлік құралының оқиға болған жерде болғандығын көрсететін кескіндердің криминалистикалық зерттеуден өткізу көзге түседі. Сарапшылар, ұрлық болған жерге қылмыскерлердің ену механизімін, олардың санын, бой тасалап кеткен бағытын анықтап қана қоймай, сонымен қатар келешекте қылмыскерлерді идентификациялауға мүмкіндік беретін деректерді де айқындай алады.


Қалтаға түсу үстінде ұрыны ұстау оқиғасын тергеудің алғашқы кезеңінің өзіндік ерекшелігі бар.
Ұрлық үстінде ұстау – қалтаға түскен ұрыны әшкерелеудің ең ұтымды құралы. Мұндай әрекет жәбірленуші мен куәгерлердің өздерімен де, полиция органындағы қалтаға түсу ұрлықтарымен күрес жүргізетін оперативтік топтармен іске асырылады. Қалтаға түсуші ұрыны қылмыс үстінде ұстау кезіндегі алғашқы тергеу әрекеттері:

· кінәліні тінту; 
· ұсталған жерді қарау;

      - ұсталғанның жеке басын және мекен-жайын анықтау;

- барлық жәбірленуші мен куәгерлерді айқындау және олардан жауап алу;

- ұсталғаннан жауап алу;

- заттық дәлелдемелерді қарау: қылмыс құралдарын (ұстара, пышақтар, шеттері қайралған тиындар, бүркеме болған заттар және т.б.), қылмыс іздері орналасқан қол заттары мен киімдер;

- ұсталған тұлғаның пәтерін және ұрланған заттардың сақтау орындарын тінту.


Ерекше маңызды болып келетін қылмыскердің жеке басын тінту арқылы қылмыс құралы, ұрланған заттар мен құндылықтар табылуы мүмкін. Айғақтық маңыздылығын білгендіктен ұсталған жоғарыда келтірілген заттардан құтылуға тырысады, сондықтан ұстау алдында және үстінде қылмыскер іс-қимылына, сондай-ақ ұсталған жерді қарау кезінде қатаң бақылау орнатылу керек. Дереу барлық жәбірленушілер мен куәлар айқындалып, ұсталғаннан жауап алынысымен, осы тергеу әрекеті солармен жүргізіледі. Ұсталғаннан жауап алу барысында қылмыс тәсілі, ұстау жағдайлары, қатысушылардың бар болуын, ұрланған заттарды сақтау орны мен саудалау тәсілі анықталады. Егер ол өз кінәсін мойындамаса, онда тиянақты түрде ұсталғанға дейін қайда болғандығы, сондай-ақ ұстау себептері туралы оның түсініктерін бекітіп алу керек.


Ұрлық жөніндегі істер бойынша анықтаушы органдардың жедел іздестірушілік шаралары сезіктіні әртүрлі криминалистикалық тіркеулерден тексерумен, ұқсас тәсілмен жасалған ұрлық туралы тіркеулік және архивтік мәліметтерді талдаумен, сезіктінің куәлер арқылы жасалған портреттер көмегімен іздеумен, қылмыскерлер және ұрланға заттардың белгілері жайлы басқа да полиция қызметкерлерін бағдарлаумен көзге түседі; ұрланған заттарды саудалауы ықтимал жерлерге бақылау орнату.


Келесі тергеу әрекеттері. Мұндай тергеу әрекеттері қатарына алдымен тінтуді жатқызуға болады (егер ол тергеудің алғашқы кезеңінде жасалмаса). Тінтуге сезікті немесе айыпталушының үй-жайы және қора-ауласы жатады; тінту айыпталушыға көмектесушілердің және басқа да қарым-қатынастағы тұлғалардың мекен-жайларында жасалынуы керек. Негізгі іздеу объектілері – ұрланған мүлік және қылмыс құралы. Содан соң айыпталушы куә мен куәгерлерге тану үшін көрсетіледі. Егер, ұрлық алдында жәбірленушімен кездесуге әкеп соқтырған барлау жұмысы жасалса, онда қылмыскер жәбірленушіге де тану үшін ұсынылады. Бұл кезеңде, ізін суытпай тағайындалмаған сот сараптамалары да жүргізіледі. Мұндай сараптамалар сезіктінің оқиға болған жерде болған​дығына сілтейтін жағдайларды дәлелдеуге көмек береді (трасо​логия​лық: қол, аяқ, тіс, сындыру құралдарының іздері; микрообъектілер, жер қыртысын танушылық сараптама).


Ұрлықты бір топ адам жасағанда, сезікті мен айыпталушыдан жауап алу кезінде әдеттегі сұрақтармен қатар, топтың әрбір мүшесінің рөлі анықталады; топты ұйымдастырушының жеке басы және атқаратын рөлі айқындалады, сондай-ақ көмек беруші тұлғалардың, яғни ұрлық объектісі мен жәбірленушінің мінез-құлқы туралы ақпарат ұсынған, қылмыс құралы мен қаруын тауып берген және ұрланған заттарды жасырып немесе саудалауға алдын-ала серт берген адамдар  анықталады. Топ мүшелері назарға ілінгенде, оның әлсіз буынын, яғни қылмысқа қатысушы арасындағы ең тұрақсызын табу керек.


Ұрлықты сахналауды (инсцинировка) әшкерелеу де өз ерекшелігімен көзге түседі. Мұндай әрекет алдамшы жәбірленушімен мынадай фактілерді жасыру мақсатында жасалынады: 

          -  сеніп берген мүлікті иелену және талан-таражға салу;

         -  құжаттарды (жеке басының, қызмет бабындағы) сақтау және пайдалану кезіндегі селқостық (халатность);

          -  басқа да мардымсыз қылық немесе жағдайларды жасыру.


Сахналау оқиғалары ұрлықтың барлық түрлерін тергеу кезінде орын алуы мүмкін, алайда сеніп берген мүлікті талан-таражға салу немесе иемденуді жасыруда көбірек кездеседі. Ұрлықты сахналау туралы болжамдар іс бойынша шығарылған басқа да болжамдармен қатар тексерілуі керек. Сахналауды растау және әшкерелеудің ұтымды құралы ретінде ұрлық болған жерді қарау, тергеу эксперименті және сараптама жүргізу.


Ұрлық болған жерді қарау барысында сахналау белгілерін көрсететін негативтік жағдайлар анықталады:

-  ұрлық орнына шын мәнінде кіре алатындай қиратылған бөгеттің табылған қиратылған бекіту құрылғылары мен бөгеттермен (терезелер, қабырғалар, есіктер, құлыптар) сәйкес келмеуі;

-   сақтаған орны бөтен адамдардың біреуінеде мәлім болмаған, ең бағалы заттардың жоғалуы;

- қажеттілігі жоқ және ұрлық сипатымен дәлденбеген, құндылықтарды сақтау орнын қирату;         

- іздердің табылуы тиіс жерлерден, керісінше қылмыс және қылмыскер іздерінің болмауы;

- ұрланған сияқты мүлік сипатының объективтік жағдайларға сәйкес келмеуі.


Ұрлықты жасау жағдайлары туралы жәбірленуші көрсетулерін тексеру мақсатында көбіне тергеу эксперименті жүргізіледі. Эксперименталдық тәсілмен ұрлық жасау орнына қылмыскерлер пайдаланған ену тәсілін анықтау қиынға соқпайды. Сонымен қатар аталмыш тәсілмен ұрлық жасау орнында ұрланған тауардың сонша көлемі бола алама, осынша көлемдегі тауарды ұрылар қарамағында болған уақыт аралығында шығарып әкету мүмкін бе және тағы басқаларды анықтауға болады.


Ұрлықты сахналауды әшкерелеуде көмек көрсететін сараптамалар:

- криминалистикалық (оқиға механизімін шынайы бағалай алатын);

-сот-бухгалтерлік – ұрланған сияқты тергеуді қызықтыратын тауарлық-материалдық құндылықтар шын мәнінде ұрлық жасалған орында болғандығын анықтау үшін.

5 Тақырып. Парақорлықты тергеу

Мақсаты: оқушыларға парақорлықты тергеу, дәлелдеу, жоспарлау негіздерін мәлімдеу.

Жоспар:
1 Парақорлықтың криминалистикалық сипаттамасы.

2. Анықтауға жататын мән-жайлар және тергеу әрекеттері.


1. Пара алушылық - мемлекеттiк қызметтер атқаруға уәкiлеттi адамның не оған теңестiрiлген адамның, өзi немесе делдал арқылы пара берушiнiң немесе оның өкiлi болған адамның пайдасына жасаған iс-әрекетi (әрекетсiздiгi) үшiн ақша, бағалы қағаздар, өзге де мүлiк, мүлiкке құқығы немесе мүлiк сипатындағы өзi немесе басқа адамдар үшiн пайда түрiнде пара алуы, егер, мұндай iс-әрекет (әрекетсiздiк) мемлекеттiк қызметтер атқаруға уәкiлеттi адамның не оған теңестiрiлген адамның қызметтiк өкiлеттiгiне кiретiн болса не ол қызметтiк жағдайына байланысты осындай iс-әрекетке (әрекетсiздiкке) мүмкiндiк жасаса, сол сияқты жалпы қамқоршылығы немесе қызметi бойынша жол  беруi (ҚР ҚК 311-бабы), сондай-ақ мемлекеттiк функцияларды атқаруға уәкiлеттi адамға не оған теңестiрiлген адамға тiкелей немесе делдал арқылы пара беру (ҚР ҚК 312-бабы).

Пара алушылықтың қоғамға қауіптілігі – ол өзінің мәні бойынша жемқорлықтың бір көрінісі болуында. Аталмыш қылмыстың объектісі болып мемлекеттік қызметтің мүдделері саналады. Қосымша объект ретінде азаматтардың немесе мекемелердің заңды мүдделерін қарастыруға болады. Объективтік жағынан пара алу мемлекеттiк қызметтер атқаруға уәкiлеттi адамның пара беруші немесе оның өкілдерінің пайдасына қандайда бір әрекеттерді жасау немесе жасамау арқылы көрініс табады.

Субъективтік жағынан мұндай қылмыс тікелей қасақаналықпен заңсыз баю мақсатында, яғни пайдакүнемдік ниетпен жасалынады.


Пара берудің қоғамға қауіптілігі жемқорлыққа жағдай туғызып, мемлекеттік аппараттың дұрыс қызметін бұзумен байқалады. Мұндай іс-әрекеттің объективтік жағы мемлекеттiк қызметтер атқаруға уәкiлеттi адамға тi​ке​лей немесе делдал арқылы пара беруде жатыр. Қылмыс аяқталған болып мемлекеттiк қызметтер атқаруға уәкiлеттi адамның параның қандай да бір бөлігін алған мезеттен бастап саналады. Сондықтан да, пара делдалға берілсе, лауазымды адамның есеп-шотына салынса, бірақ ол әлі қолына алмаған кезде кінәлінің әрекеттері пара беруге оқталу ретінде саралануы тиіс. Субъективтік жағынан қылмыс кінәнің қасақаналық нысанымен, яғни тікелей қасақаналықпен жасалады. Адам пара бере отырып, мемлекеттің дұрыс қызметін бұзатындығын сезінеді және осы әрекеттерді жасауды тілейді.  


Осы санаттағы қылмыстарды тергеу өзiнiң бiр дербес ерекшелiктерi бар. Бұл оның осындай қылмыстытарды тергеу барысында тергеу әдiстемелерi мен өзiндiк қасиет​те​рi​нен көрiнедi және мұндай қылмыстар көбiнесе қылмысты ашуға, оны тергеуге басқа қыл​мыстармен салыстырғанда қиынырақ болып келедi. Пара берушiлiк көбiнесе арнайы бiр орындарда және бөтен адамдарсыз, куәгер​лер​сiз, ешкiм жоқ жерлерде жүргiзiлетiнi белгiлi. Өйткенi пара алушы, оны берушi, олардың арасындағы делдал адамдар бұл қылмысты жасауға мүдделi болып келедi сондықтан, осы қылмысты жасауға олар барлық жағдайларды туғызады. Мәселен, жасырын, өз әрекеттерiн құпия әрекеттермен жүргiзуi және т. б.


Бұл қылмысқа қатысушылардың барлығы қылмысқа тартылатындығын бiле оты​рып өздерiнiң қатысқандығын жасыруға тырысады.


Пара алушылықпен күресудегi оны жеңiлдету жақтары қарастырыла отырып, егер пара берушi өзi арыз жазған жағдайда қылмыстық жауапкершiлiктен босатылады.


Бұл қаралып отырған қылмысты тергеуде оны терең ойластыра отырып және тер​геулiк тәсiлдер мен әдiстемелердi қолдана отырып жүргiзiлуi қажет. Сондықтан, арыз​дар мен хабарламалар терең зерттелiп және алдын-ала тексерулерден өтудi талап етедi. Қылмыстық iстi қозғауда алдын ала тергеу мен алғашқы құжаттарды дайындау арқылы нақтылы негiздерге сәйкестiрiп жүргiзiлуi қажет. Оның құрамына (затына) төмендегiлер жатқызылуы мүмкiн:

-  қылмыстық iстi қозғаудың заңдылығы тексерiлу қажет;

-  қылмыстық iстi қозғауға негiз толығымен жеткiлiктi болуы қажет;

-  қылмыстық iстi қозғауға белгiлi бiр әрекеттердiң болуы немесе осындай жағ​дайлар​дың болмауы.


 2.Анықтауға жататын мән-жайлар:

1. Пара берушілік және алушылық болды ма.

2. Параның заты не болып саналады.

3.Пара берушілікте және алушылықта кімдер қатысты, кiмге және қандай мақсатпен берiлгендiгi.

4. Пара беру уақыты, орны және тәсілі және оны жасыру жолдары.

5. Қылмысты жасауға қатысушылар, делдалдардың қанша болғаны, қатысу​шы​лар​дың бiр-бiрiмен әрекеттестiгi, олардың әрқайсысының рөлi, әрекетi.

6. Пара алушының қызыметi, лауазымы.

7. Пара алушылықтың бiрнеше рет қайталануы. 
8. Айыпкерлердiң мiнiн, қылмыс жасау себеп салдары.

9. Қылмысқа қатысқандардың әрқайсысының мiнездемесi.

10. Қылмыстық жауапкершiлiктiң жеңiлдететiн және ауырлататын жағдайлары.

11. Осы қылмыстарды жасауға итермелеген және тағы басқа да жағдайлары.


Алдын-ала тергеу барысындағы тексеру әдiстемелерiнің маңыздылығы оның жа​сау түрлерiне байланысты болады. Бұл көптеген әрекеттермен жүзеге асырылады:

1. Танысу әдiстемелерi.

2. Жедел-iздестiру шаралары.

3. Процессуалдық формада.

Танысу әдiстемесiнiң формасына:

1. Алғашқы деректердi дайындау мақсатында мекемелер мен жеке тұлғалардан ар​найы құжаттарды талап ету.

2. Оқиға болған жерге шығып, мекеменiң қызыметi мен танысу, ол адамның сол мекемедегi алатын орны, ондағы құжаттармен танысу және т. б. анықтау.


3.Лауазымды адамнан және азаматтардан жазбаша түрде түсiнiктемелер талап ету.


4. Тексерiстер (ревизия) және сараптамалар тағайындау және т. б. жүргiзу.


Құжаттарды тексеру барысында пара алушы байқап қоймайтындай абайлықпен, жа​са​ған жөн. Өйткенi, олар байқап қойған жағдайда тергеуге қажеттi кейбiр құжаттарды жойып жiберуi мүмкiн. Құжаттарды тексеру, жәбiрленушiден, немесе басқа арыз беру​шiнiң арызынан бастап жүргiзiлуi қажет.


Мекемелерге тексерулер жүргiзу барысында куәгерлердi iздеу, және олардан жауап алу өте абайлықпен сұралуы қажет. Сонымен қатар, бұл iстерде куәгерлер аз болып ке​ледi, немесе ол пара алушының өзiнiң таныс жұмысшысы кей жағдайларда оның туысы болып келедi. Сондықтан, куәгерлердi iздеп, түсiнiктемелер алуға сол басшылары арқы​лы шақыртуға болмайды. Өйткенi пара алушы оларға бар жағынан әсер етуi мүмкiн.


Процессуалдық тексерулердiң мәселелеріне келетiн болсақ, қылмыстық iс қозғал​мас бұрын жүргiзiлетiн әрекеттер көптеген әр түрлi дискуссиялық сипаттамадағы әре​кет​терден тұрады.


Алдын ала тексерудер жүргiзудiң бiрден бiр элементiне қылмыстық iстi қоз​ғауға негiз толық па немесе жоқ па соны анықтау жатады.


Пара алушылық жөнiндегi жедел-iздестiру шаралары арқылы алынған хабар​ла​ма​лар, сонымен қатар басқа мәлiметтер жоқ болған жағдайда ол алдын-ала тергеу әдiсте​ме​лерi арқылы тексерiлуi қажет.


Пара алушылық жөнiнде арыз келiп түскен сәтте ол жөнiнде арыз берушiмен сөйлесіп барлық жағдайларды анықтап, нақтылау қажет. Ол арыздың заңдылығын тексеру барысында ол азаматтың кейiннен өз арызынан бас тартып немесе мойындамай кетпес үшiн толығымен тексерiлiп немесе оның құқық​та​ры мен мiндеттерi толығымен түсiндiрілуi қажет. Оның не себептен арыз жазып отыр​ған​дығын (қатты толғанғандықтан, қорқу, үрейден пайда болған, кек қайтару, қызмет барысындағы жағымсыздық​тың әсерiнен және т. б). Сондықтан арыз берушiнiң өзiнiң болуы, сол фактiлерге сәйкес мәлiметтер бере алуы, ондағы адамдар туралы және т. б. мәлiметтер анықталып арыз қабылдануы қажет.


Парақорлықтың амалдарына:

-  ақша (беру) алу, бағалы қағаздар, құндылықтар, мүлiк;

-  жұмыста қорғаушылықтар жасау;

-  банктерде шоттар ашу;

-  қызметке тағайындау сияқты т. б. көптеген мемлекетке зиян келтiре отырып қыл​мыстық жолмен белгiлi бiр әрекеттер жатады.


Парақорлық қылмыстары бойынша болжамдар мен жоспар құру


Жоспар құру әрекетi екi кезеңде сипатталып жүргiзiледi: бiрiншiден, жоспар қылмыстық iс қозғалғаннан кейiн бiрақ құрылады, екiншiден, тергеу барысында кейбiр тергеу әрекеттеріне жоспар құры​ла​ды.


Негiзгi жоспарға бастапқы тергеу әрекеттері мен бастапқы құжаттарды жинау жатады. Бастапқы тергеулiк әрекеттердi жоспарлау оның қажеттi және нақты әрекеттерiмен жоспарлауда қажет болған жағдайда күтпеген әрекеттердi жүргiзу. Күтпеген жерден бiр​ден жүргiзу ерекшелiгi осы категориядағы қылмыстарда қылмысты ашуға қиын болған​дық​тан қажеттi әрекеттiң бiрi болып табылады.


Тергеу әрекетiн жүргiзу барысында кiдiртпей жүргiзiлетiн әрекет қылмыстық iс қоз​ғалғаннан бастап жүргiзiлуi мүмкiн. Өйткенi, қылмыскерлер күтпеген жағдайда ондай әрекеттер жүр​гiзiлуi қажет. Бұл әрекет арқылы сонымен қатар, қылмысқа қатысатындарды және олардың қандай қылмыстық әрекет жүргiзетендiгiн, кейiн жауап алған кезде қарама-қайшы​лық​тар тумау жолдарын бiлуге болады.


Дәлелдемелердi iздеу барысында тергеушi мынадай бағытта жұмыстар жүргiзуi мүм​кiн:

1. Лауазымды адамның жұмыс орнындағы құжаттарын тексеру, Болған жағдайды анықтау,  қылмыстың затына, анық​тау​лар және тексерулер жүргiзу.

2. Пара алушының (берушiнiң) тұрғылықты жерiнен алынған параның заты, тәркiлеуге жататын заттар және т. б. сақтауға алатын заттар.

3. Пара берушiнiң жұмыс орны мен тұрғылықты жерi, барлық заттар мен дәлел​демелер жинау мiндеттерi iздеу жұмыстарын жүргiзу.

4. Делдалдың жұмыс орны мен тұрғылықты жерi; параның жартысы немесе бар​лығын берiп жiберу және пара берушiден параның затын алуын растатайтын, тұрмыс жағдайы, танитындар ортасы, қылмысқа басқа да қатысушылардың қаты​на​сы, парақордың ара қатынастарының түрi, әртүрлi хаттар мен жазылымдарды табу, арқылы оларды зерттеу шараларын жүргiзу.


Тергеу барысындағы типтiк болжамдар құрылуы мүмкiн:

1. Парақорлық орын алды.

2. Парақорлық орын алған жоқ, ал құндылықты заттар немесе ақша лауазымды адамға қарыз болғандықтан берген, қарызға немесе басқа да заңды әре​кет​пен жасалған.

3. Парақорлық болған жоқ, жала жабушылық орын алады.

 
Парақорлыққа байланысты жедел iздестiру шаралары
мен кiдiртiлмейтiн тергеулiк әрекеттер.

Тергеудiң бастапқы кезеңiнде парақорлыққа байланысты маңызды дәлелдемелердi жинай келе пара алушылық болды ма, немесе парақорлық қылмысы жуық арада болады деген мәлiметтерге алғашқы құжаттарды жинауда тергеулiк әрекеттердiң қайсысын жа​саған тиiмдi деген сұрақтарды анықтаймыз.


Осы мәселеге байланысты мына төмендегiлер анықтауға жатады.

-  арыз берген адамнан жауап алу;

-  қылмыс жасаған адамдарды немесе оған қатысқандарды анықтай отырып олар​ға кенеттен тiнтулер жүргiзiу шараларын ұйымдастыру;


-  пара алушыны ұстауға, оның iшiнде қылмыс үстiнде ұстауға жағдай туғызу;

-  ұсталған қылмыскерлердi жеке тiнту әрекеттерiн жүргiзу;

-  оқиға болған жердi қарап дәлелдемелердi iздеу;

-  алынған, табылған параның затына қарау мен анықтаулар жүргiзу;

-  ұсталған сезiктiлерден жауап алу, жалған жауаптарды әшкерлеу;

-  сезiктiлер мен айыпкерлердiң мүлкiне тыйым салу;

- парақорлыққа байланысты жиналған, анықталған құжаттар мен заттарды про​цессуалдық түрде бекiту;


-  осы қылмыстарға байланысты куәгерлерден жауап алу және басқа да тергеулiк әрекеттердi жүргiзудi ұйымдастыру.


-  алынған заттар мен айғақтарға байланысты сараптамалар тағайындау.


Алдын-ала тегеу жүргiзу барысында осы парақорлыққа байланысты жүргiзiлетiн әрекеттер қылмысты дәлелдеу мақсатында тергеушi немесе қылмыстық iстi жүргiзушi ор​ганның келесi әрекетiн төмендегiдей қарастыруға болады:
1)Тергеу барысында жедел-iздестiру шаралары арқылы алынған мәлiметтердi про​цессуалдық түрде бекiту шараларын жүргiзу.

2)Осы категориядағы қылмыстар жөнiнде дәлелдейтiн мән-жайларды анықтап, дәлелдемелердi кеңейте түсу.

3)Сезiктiлер мен қылмыскерлердi анықтай отырып, олардың қылмысқа қатыс​қан​дығы жөнiнде мәлiметтердi анықтау.

4)Парақорлық қылмысқа қатысқандар мен олардың шеңберiн анықтай отырып, оларды ұстауға арнайы шаралар жүргiзу.

5) Болған қылмыстың iзiн жасыру және жоюға тырысқандардың алдын алу мен ескертулер жүргiзу.

6)Парақорлыққа қатысқандарға немесе олардың қылмыс жасағандары анық​тал​ған жағдайда оларға iздестіру жүргiзу шараларын жасау.

7)Парақорлық қылмыстың алдын алудағы жүргiзiлетiн әрекеттер мен қоғамдық үгiттер жүргiзу.


Тергеу барысында бастапқы әрекеттердiң бiрiне арыз берушiден жауап алу болып табылады. Арыз берушiлердi көбiнесе үш топқа бөледi. Оларға арыз берушi және қыл​мысқа қатысқан немесе парақорлық туралы белгiлi болған азамат жатады. Үшiншiден, пара​қорлыққа тартылған немесе пара беруге итермелеген лауазымды немесе өз пайдасын iске асыру мақсатындағы көзделген аза​маттарды жатқызуға болады. Егер арыз берушiнiң арызына байланысты дәлелдемелер жеткiлiктi болып қыл​мыс​тық iс қозғалған жағдайда кiдiртiлмейтiн тергеу әрекеті ретiнде арыз берушiден жауап алуды көздеймiз. Осы категориядағы қылмысқа сәйкес жауап алудың өзiндiк ерек​шелiктерi бар.          Оларға мына төмендегiлердi жатқызуға болады:

-  пара берушi мен пара алушының қайда, қашан және қандай себептермен та​ныс​қан​дығын, делдал таныстырды ма, қай жерде;

-  пара алушы қай жерде, кiм болып iстейдi, мекен жайы, пара берушi онымен бұ​рын таныс болды ма;

-  делдал қай жерде, кiм болып iстейдi, мекен жайы, пара алушымен бiрге iстей​дi ме, онымен бұрын таныс болды ма;

-  пара алушының қызмет бөлмесi қай жерде орналасқан, оған қалай кiруге бо​ла​ды. Пара алушыға кiрмес бұрын ол адаммен кiмдер сөйлестi, ол кiсiге қалай кiрдi;

- лауазымды адамның сыртқы келбетi, қандай киiм киiп отырды;

- пара алушымен (лауазымды адаммен) сөз байласқан кезде қандай сөздер айтылды және ол уақытта кiмдер қатысты, басқа да азаматтар болды ма;

-  ара беру келiсiмi бойынша, кiм бiрiншi бұл жөнiнде сөз қозғады, қандай үнмен немесе ек​пiн​де. Бұл жерде парақорлық қорқыту арқылы немесе басқа да сөздер болған жоқ па;

- пара беруге итермелеген жағдайлар болған жоқ па;

- пара берушi мұндай жағдайды нелiктен жасап отыр;

- пара берген жағдайда оның қандай мүдделерi орындалып қандай жұмыстары жүргiзiлуi немесе басқа жағдайы iске асты ма;

- пара қандай көлемде, қандай купюрада берiлдi;

- пара алушы ол параны банк шотына сал деген жоқ па, егер сал десе ол қандай шот, нөмерi қандай;

- ол параны қарызға деп, сұрап алған жоқ па, ол әрекетiн қалай түсiндiрдi;

- егер пара мүлiкпен берiлсе ол мемлекеттiк немесе қоғамдық емес пе;

- параны кiмге бердi (өзi алды ма, делдал алды ма немесе оның танысы ма);

- қалай бердi, кiмдер көрдi, куәгерлер бар ма;

- пара алушы оны алған кезде, қосымша пара талап еткен жоқ па;

- пара беру жөнiнде кiмдер бiлуi мүмкiн. Пара берушiнiң еркiн арыз жазу ниеті қандай? Бұл пара беру жөнiнде басқа бiреулерге айтылды ма?


Осы жоғарыдағы сұрақтарға толық жауап алынуы тиіс. Егер парақорлық жөнiнде басқа азаматтан хабар түскен кезде, бiрден ол азаматтан толық жауап алынуы қажет.  

Тiнту жүргiзу.Тiнту жүргiзу мақсаты.


Параның затын табу, оның iшiнде дәлелдейтiн құжаттар, олардың бiр-бiрiмен қа​рым-қатынасы, алған заттың сипаттамасын анықтау, көлемiн, материалдық жағдайы жә​не т. б.


Тiнту жедел түрде жүргiзiлуi қажет. Сон​дық​тан уақы​тын, орнын, алдын ала анықтау қажет. Тiнту меке-жайда, жұмыс орнында, т. б. барлық жер​лерде жүр​гi​зi​ледi (үйдiң iшi, шатыр, төле (подвал), т. б.). Ең алдымен жеке тiнтулер жүргiзу қажет, күдікті дәлелді заттарды жойып жібермес үшін. Тiнту барысында қылмысқа қатысы бар заттарды алғанда, ондағы қолдардың ізіне назар аударған жөн.  

Пара алушыларды ұстау.


Қылмысты тергеудiң бастапқы кезеңiнде қылмыскердi қылмыс үстiнде ұстаған ти​iмдi. Сондықтан алдын-ала дайындық әрекетiн жүргiзiп, пара қалай берiледi, қашан, ол жерге қалай барады және  т. б. мәселелер бойынша жоспар-схема құрылады.

1) Пара берушiнi (алушыны) дайындау (ақша беру, оның нөмiрiн жазу,  т. б.).

2) Оның артынан бақылау орнату, қалай бергендiгiн, алғандығын түсiру (фото, кино, диктафон т. б.).

3) Қылмыскердi ұстау (қалай ұсталады)

4) Процессуалдық түрмен бекiту.

Ұсталған сәтте оған жеке тiнту жүргiзу қажет. Ұстаудың тәсiлдiк мәселесi, пара берушi (алушы) мен барлық келісім сөздері бiтiп, алған затын қайта бере қоймайтындай жағдайға келген сәттен бастап жүргiзiлуi тиiс. Бұл ұстау бейне, фото, диктафонға жазылып, про​цессуалдық түрде бекiтiлуi қажет.

Жеке тiнтуге жеке тоқтала кетсек.Ұсталған сәтте оның киiмдерiнiң сыртын ұстау арқылы байқай отырып жеке тiнту мiндеттi түрде жiргiзiлуi қажет. Жеке тiнтуде қылмыстың затын, құжаттарды, осы пара алудағы оның куәләндiретiн жазылымдар және т. б. құжаттар табу мақсатында жүр​гi​зi​ле​дi. Жеке тiнтуде, оның киімі, сумкасы, портфель, чемодан, iшкi көрiнбейтiн қалталары т. б. коробкалардың барлығы тексерiлуi қажет. Тiнтiлуші қылмыстың затын кей бір жағдайларда жұтып қоюуы да мүмкiн. 

Сезiктi мен айыпкерден жауап алу. Сезiктi мен айыпкер ретiнде жауап алынатындар үш топқа бөлiнедi:


1) пара алушы;


2) делдалдар;


3) пара берушiлер.


Қылмыскерлердің іс әрекеттеріне қарай, барлық қойылатын сұрақтар бойынша алдын ала дайындалып, тергеу жұмысын әрі қарай қалай жүргiзiлетiндiгiн анықтау қажет.


Егер, айыпкерлер мен сезiктiлер бәрiнен жалтарып отырған сәтте, қолда бар дәлелдемелер арқылы, беттестiру жүргізу, сараптама мен таныстыру және т.б.  тер​геу әрекеттері арқылы кінәләрін дәлелдеуге тырысу керек.

6 Тақырып. Алаяқтықты тергеу  
Мақсаты: оқушыларға алаяқтықты тергеу, дәлелдеу, жоспарлау негіздерін мәлімдеу.

Жоспар:
1. Алаяқтықтың криминалистикалық сипаттамасы.

2. Дәлелдеуге жататын жағдайлар және тергеу әрекеттері.


1.Алаяқтық, яғни бөтен мүлікті ұрлау немесе бөтен мүлікке құқықты алдау немесе сенімге қиянат жасау арқылы алу, меншікке қарсы қылмыстар қатарына жатады (ҚР ҚК-нің 177-бабы).


Талдаудағы қылықтың қоғамға қауіптілігі – оны іске асыру нәтижесінде меншік құқығы бұзылады, сондықтан оның объектісі ретінде меншік танылады. Алаяқтық заты болып меншікпен қатар, иемдену құқығы, сондай-ақ мүлікке қатысты бөлек құзырлар есептеледі. Алаяқтықтың ерекшелігі – қылмысты іске асыру тәсілінде, яғни, алдау немесе сенімділікті пайдалану жолымен жасалады.

Жәбірленушінің адал пиғылмен жаңылып, мүлкін немесе оған иемдену құқығын алаяққа өз еркімен беруі осы қылмыстың объективтік жағының ажыратушы ерекшелігі болып табылады. Алаяқтық объективтік жағынан аяқталған қылмыс болып кінәлі мүлікті немесе оны пайдалану құқығын өз бетінше жұмсау мүмкіндігі орын алған сәттен бастап саналады. Субъективтік жағынан алаяқтық тікелей қасақаналықпен сипатталады: субъект бөтен мүлікті немесе оған құқықты алдау және сенімділікті пайдалану арқылы заңсыз иемденетінін сезінеді, шын мәнінде зиян келтіруді тілейді. Міндетті белгі – пайдакүнемдік мақсат.    


Кейінгі жылдары алаяқтықтың қоғамға қауіптілігі үдей түскен тәрізді, мемлекеттік ұйымдар мен мекемелерге, орта және шағын бизнес құрылымдары мен азаматтарға қар​сы жасалынған осындай қылмыстар орасан көп материалдық зиян келтіріп жүр, сондай-ақ саяси жағынан тұрақсыздандырушы факторымен сипатталады. Көбіне алаяқтық іс-әрекеттердің қылмыстық қол сұғушылық заты ретінде ақша жү​реді. Басқа жағдайларда алаяқтар өнеркәсіп тауарларын, валюта, құнды қағаздар, жыл​жымайтын мүлік, зергерлік бұйымдар, өнер туындыларын иемденіп жатады.


Алаяқтықты іске асыру тәсілдері нешетүрлі болып келеді. Бұрыннан танымал ар​бап-алдау және сенімге қиянат жасау тәсілдеріне төмендегілерді жатқызуға болады: кар​та немесе басқа да құмар ойындары («рулетка», «наперстник» және т. б.) кезіндегі ал​дау әрекеттері; қолдан жасалған бағалы тастарды саудалау; алдамшы ақшалар («кукла») мен заттарды пайдалану; ақшаны эквивалентті емес тұрғыдан айыру; құқық қорғау және бақылаушы органдары атынан салық-салым жинау және тағы басқалары.


Алаяқтардың техникалық жағынан жабдықталуы жақсы болып, қылмыстық ниетін іске асыру барысында олар жоғары кәсіптілікпен көзге түседі. Осылайша, карта ойнауда алдайтын алаяқтардың өзінің қарсыластарының қолындағы карталарды көру мақса​тын​да теледидарлық құрылғыларды пайдалану әрекеттері практикада орын алған.


Алаяқтар қоғамда жүріп жатқан әлеуметтік-экономикалық дағдарыстарды жедел се​зі​ніп, осы кезеңдегі кейбір жұртшылықтың және шағын-орта бизнес саласындағы кәсіп​кер​лер​дің құқықтық білімсіздігі мен нарықтық қатынастағы тәжірибесінің аз болуы не​месе мүлдем болмауын ескере отырып, өз арам пиғылын іске асырады. Мәселен, алаяқ​тар құнды қағаздар нарығына, шетелдік кәсіпкерлік қарым-қатынастарды пайдалануға, жеке​ше​лендіруге, бағытты түрде қаржыландыруға, несиелік-банктік қатынастарға бай​ла​нысты ал​дап-арбау әдіс-тәсілдерін дайындап, іс жүзінде қолданып жатады. Қазіргі кездегі алаяқт​тық әркеттердің бір ерекшелігі – мұндай іс-қимылдар заңды тұлға атынан азамат​тық-құқықтық келісім және қаржылық-шаруашылық операциялар түрінде жаса​лы​нады.


Кейінгі жылдары алаяқтықтың мынадай тәсілдері байқалып отыр: жасанды құжат​тар арқылы банктік несиелер алу; жұртшылық қаражатын тарта отырып, келешекте жым​қыру мақ​сатында жалған фирмалар құру; үй-жайға байланысты жалған келісім (сау​далау, ауыс​ты​ру, жалға және кепілге беру); банкоматтан ақша немесе сауда-саттық ме​ке​мелерінен тауар алу үшін жасанды не біреудің пластикалық карточкаларын пайда​ла​ну; валюта айыр​бас​тау, шетел төл құжаттары мен рұқсатнама (виза) дайындау, құнды қа​ғаздардың қамта​ма​сыз етілмеген акциялары мен суррогаттарын сату барысындағы ал​даулар.


Жәбірленушілерді алдау, тікелей алаяқтармен қарым-қатынас арқылы жасала​тын​ды​ғын ескерсек, алаяқтар әрқашан өз қылмыстық қызметінің іздерін жасыруға тырыса​ды. Тәсілдері және басқа да жағдайларға байланысты алаяқтық көшеде, жеке меншік пә​терлерде, фирма бөлмелерінде, дүкендерде жасалынады. 


Жүргізілген зерттеулерге байланысты, алаяқтардың кәсіби деңгейі жоғары, ой-өрістерінің кең, жоғары деңгейде құқықтық және басқа да білімдері мен   мамандықтары бар екендігі белгілі болып отыр.


Жекелеген қылмыс түрлерін кәсіп еткен алаяқтардың бірігіп, ұйымдасқан қылмыстық топ​тар болып қалыптасуын кейінгі жылдары байқауға болады. Нақтылы рөлдер мен орын​дайтын қызметтерді топ мүшелері арасында тарату көріністері аталмыш топтарға тән. Осылайша, құмар ойындарда бір топ мүшелері осы ойынға азаматтарды бау​ли​ды, енді біреулері ойынның барысында жәбірленушіге психологиялық ықпал жасай​ды, үшін​ші​лері тікелей ойынға қатысады, ал төртіншілері жүргізіліп жатқан операция​ның қауіп​сіз​ді​гін қамтамасыз етеді. Мұндай топтар техника жағынан жасақталғандығымен, шапшаң қи​мыл​дары және қылмыскерлердің басқа санатымен тұрақты қарым-қатынаста болуымен ерек​шеленеді.  

Жәбірленушілер қатарында қолданыстағы заңды қасақана бұзатын тұлғалар саны да аз емес болғандықтан, мұндай оқиғаларды алаяқтар шеберлікпен пайдалана біледі. Бел​гіленген тәртіпті бұза отырып, аталмыш тұлғалар шетел төл құжаттары мен рұқ​сат​нама (виза) алуға, шетелдік контракттарды іске асыруға, шетелдік серіктестерден келіп түскен жүктерді кеденнен өткізуге, өз мүлкін валютаға сатуға бой жүгертеді. Осындай көрініс арқылы алаяқтықтың беймәлімділігін (латенттілігін) түсіндіруге болады.


Алдап-арбаушылық құрбаны болған заңдылықты бұзбайтын азаматтар саны да жет​кі​лікті. Үй-жаймен алаяқтық келісім жасау туралы істер бойынша жәбірленуші ретінде кө​біне жалғыз басты қарт адамдар, психикалық ауруға шалдыққандар, көп балалы семья​лар, жасы кәмелетке толмағандар жүреді.


Алаяқтықты жасау тәсілдерінің әрқилылығы оны іске асыру барысында іздердің көп қалуына себеп болады. Олардың қатарына жататындар: жәбірленуші мен басқа да тұл​ғалардан алынған алаяқ және оның қимылдары жайлы мәліметтер; қалып қойған қылмыс құралдары (жалған ақшадан жасалған «қуыршақ», қол хат, жалған құн​ды қағаздар мен басқа да құжаттар, жасанды зергерлік және басқа да заттар); алаяқ​тық​қа дайындалудағы қылмыскерлердің қимылдарын көрсететін дұрыс құжаттар (теле​грам​малар, келісім-шарттар, есеп-шоттар, ниеті туралы хаттамалар және тағы басқалар).


2. Осындай санаттағы қылмыстық істер бойынша дәлелдеуге жататын жағдайлар:

-  алаяқтық оқиғасы орын алды ма;

- алаяқтықты жасау тәсілі, орны, уақыты, жағдайы; қылмыстың куәгері кім;

-  қылмыстық ниеттің болуы;

-  алаяқтық заты (нені иемденді), ақшаның қанша сомасы заңсыз алын​ды;

-  кімге қарсы алаяқтық әрекеті жасалынды (мемлекеттік немесе қоғамдық ұйым, сауда құрылымдары, жеке тұлға);

-  қылмыскер туралы мәліметтер (жұмыс орны, қызмет орнынан мінездеме, сот​талғандығы, қылмыстық ниеті, қылмыс тәсілдері, қылмыстық топтағы рөлі, бұрын жасаған қылмыстары);

-  алаяқтық қылмыстық топ және алаяқтық қимылдарына қатысқан басқа да тұл​ғалар жайлы мәліметтер (құрамы, саны, техникалық жасақтылығы мен қа​ру​ланғандығы, жемқор және сыбайлас элементтерімен байланыс, кәсіптілік);

- жәбірленуші тұлғасы жайлы мағлұмат, алаяқпен қатынасу жағдайлары;

-  алаяқтықты жасауға себеп болған жағдайлар.


Егер алаяқтық заңды тұлға арқылы бүркемелене отырып жасалынса, төмендегідей мә​се​лелер анықталу керек: осындай тұлғаның құқықтық мәртебесі және ұйымдас​ты​ру​шы​лық-құқықтық нысаны; келісім мен операциялар жүргізуге лицензияның болу-болмауы; құнды қағаздар айналымына қатысты ережелерді, сондай-ақ валюталық, кедендік және басқа да заңдылықтарды сақтау және т. б.


Қылмыстық іс қозғау ерекшеліктері. Тергеудің алғашқы кезеңіндегі әдепкі жағдайлар (типтік ситуациялар) және тергеуші іс-әрекеттері


Алаяқтық әрекеттері, құқық қорғау қызметкерлері, оның ішінде, анықтама орган​да​ры​ның жедел-іздестірушілік шараларын жүргізу барысында, сондай-ақ мұндай көрі​ніс​тер жайлы азаматтар арыздары мен заңды тұлғалардың хабарламаларының арқасында мә​лім болады.


Алаяқтық азаматтық-құқықтық келісім немесе қаржылық-шаруашылық операция​лар​мен бүркемеленген жағдайларда анықтама органдары тергеуге дейінгі тексеріс жүр​гі​зеді. Мұндай тексерістер өзіне құжаттарды, нормативтік актілерді талап етіп, оларды алдын-ала зерттеуден өткізу, жәбірленушілерден, күдіктілерден және тағы басқа тұлға​лар​дан түсі​нік​темелер алу, ревизия тағайындау, мамандармен ақылдасу тәрізді әре​кет​терді жинақ​та​ған. Аталмыш әрекеттермен қатар жедел іздестірушілік шараларда жүргі​зі​леді.


Алаяқтықты тергеудің алғашқы кезеңінің мазмұны түпнұсқалы тергеу ситуа​ция​сы​на байланысты. Қылмыскер туралы мағлұматтың бар болуын негізге ала отырып, осын​дай санаттағы істер бойынша мынадай ситуацияларды ажыратуға болады:

1) Алаяқ бізге мәлім, ол алаяқтық әрекеттерді іске асыру барысында немесе оларды жасап болысымен ұсталды. Мұндай жағдайларда тергеу жүргізудің мынадай тиімді ретін ұсынуға болады: кү​дік​тінің жеке басын тінту және одан жауап алу; тінту барысында алынған заттық дәлел​демелерді қарау; оқиға болған жерді қарау; жәбірленуші мен куәдан жауап алу.


2) Алаяқ белгілі, бірақ ол тергеуден бой тасалап жүр. Мұндай тергеу ситуациясында атқарылатын негізгі міндеттердің бірі – алаяққа із​деу салу. Жәбірленуші мен куәдан жауап алу, заттық дәлелдемелерді қараудан басқа жүр​гізілетін әрекеттер: ішкі істер органдарының бөлімшелерін күдіктіні іздеуге бағдар ету; жедел іздестірушілік шараларын ұйымдастыру; күдіктінің жеке басын және бой та​са​лауы ықтимал жерлерін зерттеуге бағытталған шараларды іске асыру.


3) Алаяқ белгілі, алайда оның іс-қимылдары заңды келісім-шарттармен бүрке​ме​лен​ген. Аталмыш ситуация үшін күдікті жасаған операциялардың құқықтық негізі мен си​патын зерттеу тән. Оларға: алаяқтық келісім орын алған құжаттарды алу, осыларға қа​ты​сы бар лауазымдарды анықтап, олардан жауап алу, мұндай операцияларды рәсім​дей​тін заңдарды талдаудан өткізу жатады.

Алаяқтық іс-қимылдарды бүркемелеу үшін заңды тұлғалар (акционерлік қоғам, жау​ап​тылығы шектеулі серіктестік, жеке меншік мекемелер және т. б.) жасаған шарттарды, осындай тұлғаның қаржылық-шаруашылық қызметін зерттеуге бағытталған тер​геулік және басқа әрекеттерді жүргізу абзал. Оларға тексерістегі фир​маның құрылтай және басқа да құжаттарын алып-зерттеу; түгендеу (инвента​ри​за​ция) және ревизия тағайындау; қызметтік бөлмелерді қарау немесе тінту; салымшы​лар​ды айқындап, олардан жауап алу (жеке тұлғалардан инвестиция ретінде жиналған қара​жат​тарды талан-таражға салу жағдайларында); фирманың ақшаларын, құндылықтарын және мүлкін іздестіру; олардың банктік есеп-шоттарын тұтқындау.


4) Алаяқ белгісіз. Мұндай жағдайларда тергеуші субъективтік портрет құрастыруды, криминалис​ти​ка​лық тіркеулерден тексеруді, жедел-іздестірушілік шаралар жүргізуді ұйымдастырады.


Тергеудің алғашқы кезеңінде төмендегідей типтік жалпы болжамдар шығарылады:

-  алаяқтық, арызданушы хабардар етіп отырған жағдайларда орын алған;

-  алаяқтық емес, басқа қылмыс (қорқытып алушылық, тонау және т. б.) көрі​нісі орын алған;

-  заңды түрде жасалынған азаматтық-құқықтық келісім көрінісі орын алған (ауыс​тыру, сауда-саттық, қарыз).


Жеке болжамдар тергеушімен қылмыстық алаяқтық топтардың атқаратын функция​ла​ры мен құрылымдарына, қылмыс іздерін жасыруға бағытталған әрекеттерге, күдік​ті​лер​дің жасырынған жерлеріне және тағы басқа жағдайларға қатысты шығарылады.


Алғашқы тергеулік әрекеттер тактикасының ерекшеліктері.

Жәбірленушіден жауап алу мынадай мәселелер төңірегінде жүргізіледі: қай жерде, қашан, кім арқылы және қандай жағдайларға байланысты жәбірленуші алаяқпен (фир​мамен, осы алаяқтық әрекеттер жүргізілген) танысқан, қандай мақсат көздеген; алаяқ жә​бірленушіге қандай уәде берді, одан не талап етті, нені алды, жәбірленушіге нені сат​ты; кездесулер неше рет болды, қай жерде, қай уақытта, қаншаға созылды; алаяқ жалғыз өзі немесе топ құрамында болды ма, алаяқтыққа әрбіреуі қалай қатысты; алаяқ қандай да бір құжат көрсетті ме; алаяққа жәбірленушінің тапсырған ақша немесе заттардың құны; алаяқтық жағ​дай​ларын кім растай алады.


Қылмыскердің жеке басын анықтауға, оның сырт келбет белгілеріне, киген киіміне, әдеттеріне, сөйлесу мәнеріне ерекше көңіл бөлінеді. Алаяқ көлік пайдаланған жағдайда, оның түрі, түсі, нөмірі, ажыратпа белгілері суреттеледі.


Куәдан жауап алу арқылы анықталатын жағдайлар: алаяқтық жағдайлары; алаяқ​тың сырт келбеті, оның жеке басы, кәсібі, өмірі, мінез-құлқы туралы мағұлматтар; қыл​мыстық топтың әрбір мүшесі туралы мәлімет; жәбірленушінің жеке басы, оның келісім-шарттағы мүддесі туралы мәліметтер; келісім-шарт, және жәбірленушіге алаяқтың тап​сы​рған мүлігінің сипаты жайлы мәліметтер; басқа да алаяқтық деректері және осындай қыл​мысқа итермелеген жағдайлар.


Жылжымайтын мүлік немесе жеке инвесторлар салымдарын иемденуге байланысты алаяқтық келісімдер туралы істер бойынша куәлар ретінде менеджерлер, бухгалтерлер, хатшылар, кассирлар, тиісті фирмалардың күзетшілері, нотариустар, тұрмыстық-комму​налдық шаруашылықтардың, төл құжат беретін бөлімдердің жұмысшылары мен басқа да қызметкерлер санаттары жүреді.


Алаяқтықты тергеу барысында оқиға болған жерді қарау мүмкіндігін естен шы​ғар​ма​ған жөн. Оны жәбірленушінің қатысуымен жүргізген дұрыс болады. Себебі, жәбір​ле​ну​шінің көмегімен оқиға болған жерде хабардар болып, алаяқтық орны мен жағдайына байланысты арызданушы көрсетулерінің шынайылығын тексере аламыз, ал қолайлы жағ​дайларда қылмыскер қалдырған іздер мен заттарды табуға да болады.


Алаяқтық іс-қимылдарда коммерциялық құрылымдар қатысқан жағдайларда олар​дың офистік және өндірістік бөлмелері, кассалары мен бухгалтериясы қараудан өткі​зі​ле​ді.


Алаяқ қалдырып кеткен немесе тапсырған заттардың қараудан өткізу кідірусіз жүр​гі​зілу керек. Осындай тергеу әрекетінен алынған мәліметтер іздеу салу бағдарына енгі​зі​ліп, алаяқты табуда пайдаланылады. Тыңғылықты тексерістен алаяқтық қимылдарды жасаудан кейін жәбірленушіде қа​лып қойған құжаттар өтеді. Мұндай құжаттарға құнды қағаздар, меншік туралы куәлік, келісім-шарттар мен контрактілер, қаржылық дербес есеп-шот көшірмелері мен үй кітапшасынан үзінділер, мәліметтер, қол хаттарды жат​қызуға болады.


Қол іздерін, микробөлшектерді, құжаттардың жасандылық белгілерін айқындау, бе​кі​ту және алдын-ала зерттеуден өткізу мақсатында тергеулік қарау жүргізу Қазақстан Рес​публикасының Қылмыстық іс жүргізу кодексінің 84-бабына сәйкес маман-крими​на​лист​ке жүктеледі. Істің мән-жайына байланысты қарауға зергер, тауар танушы, бухгал​тер сияқты мамандарда тартылуы мүмкін.

Күдіктіні қылмыс үстінде ұстаған дұрыс. Мұндай мәселе, анықтама органдары же​дел іздестірушілік шаралар негізінде қылмыстық іс қозғағанда немесе алаяқ өзінің қыл​мыстық ойын күнделікті іске асырып жүргендігі жайлы жәбірленушілердің арызы бол​ған жағдайларда орындалуы мүмкін. Ұстауға дайындық барысында осы тергеулік әре​кет​ке қатысатын топ мүшелері, алаяқ және оған көмектесушілердің іс-қимылдарын құ​жат​тандыруға арналған техникалық құралдар, кейінгі тергеу әрекеттерін жүргізу реті мен тәртібі жайлы мәселелер шешіледі. Ұстауды, алаяқ жәбірленушінің ақшасы немесе мүл​кін иемденгеннен кейін, жүргізген орынды болады.


Іс үшін күдіктіден тактикалық тұрғыдан дұрыс алынған жауаптың нәтижесі ма​ңыз​ды болып табылады. Мұндай тергеу әрекетіне дайындық барысында қылмыстың меха​низімін, алаяқ тұлғасының ерекшеліктерін, оның қылмыстық тәжірибесін, жиналған дә​лел​демелер сипатын талдаудан өткізіп, сондай-ақ қылмыскердің қылмыстық топ ішін​дегі рөлі мен функцияларын анықтаған жөн.


Алаяқтық іс-әрекетті күдікті мойындаған жағдайда, одан айқындалатын мәселелер: алаяқтық қашан, қай жерде және қандай жағдайларда жасалынды; жәбірленушінің жеке басы туралы қандай деректер күдіктіге мәлім, қандай жағдайда танысқан; алаяқтық қан​дай тәсілмен жасалынған, бұл қылмысқа дайындық қалай жүргізілді және оны жасыру үшін қандай шаралар қолданылды; қылмысқа қатысушыларға кім жатады, олардың қыл​мыстық ойды іске асырудағы атқарған рөлі; жәбірленушіден қандай мүлік және құнды​лық​тар алынған, олар қай жерде сақтаулы немесе қандай жағдайда және кімге сатылған; басқа қандай қылмыстар күдіктімен және ол мүшесі болған қылмыстық топпен жасалынған.


Алаяқ өз кінәсін мойындамаған жағдайда, ол жәбірленуші мен куәларға тану үшін ұсынылады, беттестіру жүргізіледі, сот сараптамаларының қорытындылары ұсынылады.


Тергеу барысында алаяқтық операцияларға қатысы бар мекеме есеп-шоттарын тұт​қындау қажеттілігі пайда болуы мүмкін. Мұндай жағдайда тергеуші тиісті басқарушы субъектіге қатысты дәлелді қаулы шығарып, оны коммерциялық банк немесе орталық ұлттық банк мекемесіне жібереді. Банк есеп-шоты тұтқындалған мекемемен барлық қаржылық операцияларды тоқтату керек.


Кейінгі  тергеу әрекеттері. Алаяқтықты тергеудің келесі кезеңінде тергеуші қылмыстық іс бойынша жиналған материалдарды талдай отырып, бір жүйеге келтіреді, қосымша сұлбалар (схемалар) мен кестелерді, толымды жоспарларды құрастырады, сот сараптамаларын тағайындайды, айып​талушылардан қосымша жауап алынып, олардың қатысуымен беттестіру әре​кет​терін іске асырады, қылмыскердің іс-қимылын айғақтайтын куәгерлер базасын кеңейту ша​ра​ла​рын қолға алады, сондай-ақ тану үшін ұсыну мен тергеу эксперименттерін жүр​гі​зе​ді. Аталмыш кезеңде тергеушінің жұмысы төмендегідей бағыттарда өз қарқынын ала​ды:

- алаяқтардың кінәсін айғақтайтын дәлелдемелерді тексеру;

- жаңа дәлелдемелерді жинау;

- бұрын белгісіз болған эпизодтар мен алаяқтыққа қатысушылар шеңберін анық​тау;

- тергеуден бой тасалап кеткен қылмыскерлерге іздеу салу;

- алаяқтық іс-қимылының арқасында алынған ақшаларды, сондай-ақ қылмыстық жолмен иемденген мүлік пен құндылықтарды іздеу;

- айыпталушылардың жеке басын зерттеуден өткізу;

- алаяқтықты жасауға итермелеген жағдайлар мен себептерді айқындау.


Тергеудің келесі кезеңіндегі тергеушінің бірқатар тергеулік және басқа да әрекет​те​рін егжей-тегжейлі қарастырып көрейік.


Осындай санаттағы қылмыстық істер бойынша жүргізілетін сот сараптамаларының шеңбері алаяқтық тәсілі мен анықтауға жататын жағдайларға байланысты болады.


Қылмысты жасау кезінде алаяқтар қалдырған қол іздеріне қатысты дакти​лос​ко​пиялық сараптамалар жүргізіледі. Ақша «қуыршақтарының ішіндегісін» немесе бума​ның бүтіндігін анықтау қажеттілігі туындағанда трасологиялық сараптама, ал жасанды әше​кей тастар сатылғанда – физикалық-химиялық (геммологиялық) сараптамалар та​ғай​ын​далады. Қаржылық-шаруашылық операциялармен бүркемеленген алаяқтық қи​мыл​дарға байланысты сот-бухгалтерлік сараптама жүргізілуі ықтимал.


Қолтаңба тану сараптамасына қол қоюшыны, бөлек жазуларды, толықтыруларды, сондай-ақ толық мәтінді орындаушыны анықтауды қажет ететін құжаттар жіберіледі. Мұн​дай жағдайларда зерттеуге мекеменің құрылтайшы құжаттарында, келісімдер мен конт​рактілерінде, қолхаттарда, кіріс-шығыс ордерлерінде қойылған қол, сондай-ақ алаяқ​тардың өз қолдарымен орындаған жоба жазбалары жатады.


Жазу машинкасында, типографиялық, компьютерлік және басқа да тәсілмен дайындалған құжаттар мен олар​дың деректемелерінің (реквизиттерін) жасандылық тәсілі мен фактісін анықтау мақ​сатында құжаттардың техникалық-криминалистикалық зерттеуі тағайындалады. Атал​мыш сараптама көмегімен құнды қағаздардың, лицензиялардың, сапалық сертифи​кат​тарының, төлем кепілдіктерінің, кредиттік карточкалардың, банктік және қаржылық-бухгалтерлік құжаттардың, паспорттар мен төл құжаттардың жасандылық тәсілі мен фактісін анықтауға болады. Сонымен қатар зерттеу заты ретінде жасанды құжаттарды дайындауда және қолдану барысында пайдаланған техникалық құралдар жүреді. Оларға, ксерокстар, факс-модемдер, телетайп және принтерлерді жатқызуға болады.


Мекемелердің басқару саласы мен бухгалтерлік есебіне автоматизациялау құ​рал​да​рын енгізуге байланысты әртүрлі ақпараттарды жинап, жүйелендіріп және олармен жұ​мыс жасауда, оның ішінде заңды тұлғалар атынан жасалынатын алаяқтық іс-қимылдарда электрондық санау машиналарын қолдану кеңінен тараған. Осылайша, компьютерге енгізілген жасалынған қаржылық операциялар, жиналған қаражат мөлшері, акционерлер немесе салым салушылар және тағы басқа көріністер жайлы ақпараттар тергеуді қы​зық​тыр​май қоймайды. Мұндай жағдайларда, қарамағында электрондық санау маши​на​ла​рын​да жұ​мыс жасаған тұлғаларды (программистерді) анықтау, өзгертілген ақпарат көле​мін қай​та қал​пына келтіру, компьютерлік жүйеге рұқсатсыз ену фактісі мен тәсілін айқын​дау мүм​кіндігі бар компьютерлік-криминалистикалық сараптама тағайындау қа​жет​тілігі туындайды.


Тергеудің алғашқы кезеңінде берілген көрсетулерді, алаяқтықтың іс бойынша жа​ңа​дан пайда болған эпизодтар мен алғаш рет ұсынылып отырған құжаттар бойынша алынған түсініктемелерді, сондай-ақ жүргізілген сараптамалардың қорытындыларын дәл​деп, нақтылау мақсатында айыпталушыдан қосымша жауап алынады. Сонымен бірге үзілді-кесілді тағылған айыптан кейін жасалынған қылмыстың барлық эпизодтары мен жағдайлары бойынша алаяқтардан тыңғылықты жауап алынуы керек.


Айыпталушы көрсетулеріндегі қайшылықтар беттестіру жолымен және басқа да тергеу әрекеттерін жүргізу арқылы жойылады.


Алаяқтық және басқа да операцияларын жасау механизімінің құрылымына енетін іс-қимылдарды айыпталушымен іске асыру мүмкіндігін тергеу экспериментін жүргізу ар​қылы тексереді. Оларға: жасанды құжаттар мен көмекші техникалық құралдарды дай​ындау; жәбірленушінің мүлкін иемденуге қатысты қулықтар; қандай да бір іс-қимыл​дарды бақылау мүмкіндіктері және т. б. жатады.


Келтірілген материалдық зиянның орнын толтыру және тәркілеу мүмкіндігін қам​та​масыз ету мақсатында тергеуші айыпталушыға қатысты тінту әрекетін жүргізеді, дү​ние-мүлікті пайдалануға тыйым салады және пошта-телеграф жөнелтімдерін тұтқын​дай​ды, мекеме және өндірістерге сұрау салады. Айыпталушы иелігіндегі үй-жайға қатысты іздеу шеңберіне тұрғын алаң таратып-тіркеу бөлімдері, техникалық тізімге алу бюро​ла​ры, нотариалдық контора және жылжымайтын мүліктердің сауда-саттығымен айна​лы​са​тын делдалдық фирмалар, тұрғын-үй қорын жекешелендіру бөлімдері енеді. Ауылды жерлерде жеке меншік үй, коттедж және жер учаскелерінің бар-жоқтығы жергілікті би​лік органдарында анықталады. Көлік құралдарын алу, пайдалану және саудалау туралы мә​ліметтерді жол полициясы басқармасынан алуға болады, ал шетелден әкелінген ав​то​көліктер жайлы кеден басқармасы хабардар болады.


Акционерлік қоғамдар өздері шығарған акциялар мен сертификаттарды, банктер – жинақ кітапшаларын, депозиттерін, кредиттік карточкаларын есепке алу нәтижесінде, айыпталушының құнды қағаздарға қатыстылығын анықтау мүмкіндігі туындайды.


Айыпталушы кіріс және оның мазмұны жайлы жылдық декларациясын ұсынған-ұсын​бағандығын және қандай мүлік пен көлік құралына салық төледі – аталмыш мә​се​лелер салық инспекциясында айқындалады.


Шетелдегі жылжымайтын мүлкі жайлы, шетел фирмалары мен банктеріне салынған қаражаттар туралы тергеуші Интерполдың Ұлттық орталық бюросына сұрау салу арқы​лы біле алады.


Айыпталушының дүние-мүлкі табылысымен сот шешіміне дейін оның сақталу​шы​лы​ғы қамтамасыз етілу керек. Ақша мен құндылықтар ішкі істер органдарының қаржы бөлімдеріне сақтауға беріледі, автокөліктер жол полициясы басқармасының арнайы тұ​рақ​тарына қойылады. Пәтердегі жиһаз және басқа заттар дүние-мүлікке тыйым салу ті​зі​міне енгізіледі. Бағалы қағаздар айналымнан алынып, оларға байланысты қаражат қоз​ға​лыстарын (дивиденд беру, депозиттерді өсіру, вексельдер бойынша төлем жасау) бол​дыр​мау жайлы эмиссия жүргізушілер міндетті түрде ескертілу тиіс.
7 Тақырып. Экономикалық қызмет саласындағы қылмыстарды тергеу

Мақсаты: оқушыларға экономикалық қызмет саласындағы қылмыстарды тергеу ерекшеліктерін, дәлелдеу, жоспарлау негіздерін мәлімдеу.

Жоспар:
1 Экономикалық қызмет саласындағы қылмыстардың криминалистикалық сипаттамасы.

2. Анықтауға жататын мән-жайлар және тергеу әрекеттері.


1.Экономикалық қызмет саласындағы қылмыстарды тергеу өзінің қиындықтарымен ерекшеленеді. Оның себебі осындай санаттағы қылмыстар ой өрісі жоғары, әрі кәсіби дайындығы мол адамдармен жасалынып, әдетте олар өздерінің қылмыстық ойын іске асыру үшін қажетті мүмкіндікпен қамтамасыз етілген. Мұндай қылмыстарды тергеуде экономикаға, бухгалтерлік есепке, банк қызметі және жаңа сот-экономикалық сараптамаларға қатысты білімдерді қажет етеді. 

 
194-бап. Несиенi заңсыз алу және мақсатсыз пайдалану.

Жеке кәсiпкердiң немесе ұйымның шаруашылық жағдайы, қаржылық жай-күйi немесе кепiлдiк мүлкi туралы, немесе несиенiң, демеу қаржының несиелеудiң жеңiлдiктi шарттарын алуға арналған елеулi мәнi бар өзге де мән-жайлар туралы көпе-көрiнеу жалған мәлiметтердi банкке немесе өзге де несие берушiге беру арқылы жеке кәсiпкердiң немесе ұйым жетекшiсiнiң несие, демеуқаржы не несиелеудiң жеңiлдiктi шарттарын алуы, сол сияқты несиелеудi, демеуқаржы берудi тоқтатуға, жеңiлдiктердi жоюға не бөлiнген несие мен демеу қаржы мөлшерлерiн шектеуге әкеп соғатын мән-жайлардың пайда болуы туралы ақпаратты банкке немесе өзге несие берушiге хабарламау, егер осы әрекеттер iрi зиян келтiрсе, қылмыстық жазаға тартылады.

Несиелік келісім-шарт бойынша қарыз алушыға банк немесе басқа да несие мекемесімен берілетін қаражат несие деп аталады.


2.Бастапқы тергеу әрекеттері. Кідіртілмейтін бастапқы тергеу әрекеттеріне құжаттарды алу және тінтуді жатқызуға болады.


Мұндай құжаттарды зерттеу мақсаты – мекеменің қаржылық-шаруашылық қызметі жайлы шынайы мәлімет алу. Қызметтің толыққанды және шынайы көрінісін алуда қаржылық-экономикалық сараптама тиімді болып табылады. Бастапқы тергеу әрекеттерінің маңызды мезеті болып шоттағы қарыздардың қаражаты мен материалдық құндылықтарына тыйым салу болып табылады. 


Осындай санаттағы істер бойынша жүргізілетін бастапқы тергеу әрекеттері қатарына өндіріс, қойма бөлмелерін және фирма офистерін қарауды жатқызуға болады. Күдікті және куәлардан жауап алу ерекше орын алады. 

192-бап. Жалған кәсiпкерлiк

Жалған кәсiпкерлiк, яғни кәсiпкерлiк қызметтi жүзеге асыру ниетiнсiз жеке кәсiпкерлiк субъектiсiн құру не басқа заңды тұлғалардың өз шешiмдерiн айқындау құқығын беретiн акцияларын (қатысу үлестерiн, пайларын) сатып алу, сол сияқты оларға басшылық ету, егер жасалған барлық мәмiлелер құқыққа қарсы мақсаттарды көздеген және азаматқа, ұйымға немесе мемлекетке iрi залал келтiрген жағдайда.

Мақсаты – несие алу, салық төлемеу, басқа да пайда табу немесе тыйым салынған, азаматтарға, мемлекетке елеулі зиян келтірген қызметті бүркемелеу.


Жалған кәсіпкерлік – экономикалық қызмет саласына қастандық жасайтын өз алдына бөлек қылмыс. Өркениетті нарық құру саласындағы экономикалық реформаларға зиян келтіретін «кәсіпкерлік» құрылымдармен көзге түсетін жалған кәсіпкерлік өте қауіпті болып есептеледі.  Бұл жерде заңды кәсіпкерлік қызметке кедергі жасау, қызмет өкілеттігін теріс пайдалану, билікті не қызметті асыра пайдалану, пара алу, пара беру, қызметтік жалғандық жасау тәрізді қылмыстарды тергеу туралы әңгіме қозғалып отыр.

Тергеу басында пайда болатын негізгі ситуациялар:


1) ІІМ, ҰҚК, қылмыстық полицияның жедел іздестіру бөлімшелеріне келіп түскен жасырын ақпараттың болуы;

2) тікелей тергеу бөлімшелеріне мемлекеттік және басқа да бақылау органдарынан келіп түскен ақпарат;

3) лауазымдардан, бұқаралық ақпарат құралдарынан, басқа да ресми қайнар көздерден хабарлама түрінде тергеу және жедел іздестіру бөлімшелеріне келген ақпарат.
206-бап. Жалған ақша немесе бағалы қағаздар жасау  немесе сату 
Қазақстан Республикасы Ұлттық Банкiнiң жалған банкноттары мен мәнеттерiн, мемлекеттiк бағалы қағаздарды немесе Қазақстан Республикасының валютасындағы басқа бағалы қағаздарды не шетел валютасы мен шетел валютасындағы бағалы қағаздарды сату мақсатында жасау немесе сақтау, сол сияқты сату

Қылмыстың криминалистикалық сипаттамасы. Жалған ақша немесе бағалы қағаздар жасау мен сату (жалған ақша жасаушылық) атам заманнан бері, барлық елде дерлік ерекше қауіпті қылмыс танылады. Аталған қылмыс жоғары қоғамдық қауіптілікке нарықтық экономиканың қалыптасуы жағдайында, қаржы-несие жүйесінің қалыпты қызметін бұзу және мемлекеттің экономикасы мен нарықтық қатынастарының дамуынан орасан зор зиян келтіру арқылы жетуі мүмкін. 


Жалған ақша жасаушылық әдетте тыңғылықты дайындықты, жасырынушылықты, қылмыскерлердің әрқашан сақ болуын және азғана қауіп болса өз қызметтерін уақытша тоқтата тұруды талап ететін қылмыс түріне жатады. 


Жалған ақша жасаушылықтың трансұлттық сипаты болып, жасанды купюралар бір елде орындалады, басқа мемлекетте сатылады; ұйымдасқан қылмыстық қауымдастықтар жалған ақша жасаушылықпен қатар есірткі бизнесімен және адам саудасымен айналысады. Осының бәрі әртүрлі мемлекеттердің құқық қорғау органдарынан өзара әрекеттесу шараларын ұйымдастыруды талап етеді.
209-бап.Экономикалық контрабанда.

Экономикалық контрабанда дегеніміз-кеден одағының кедендiк шекарасынан кеден бақылауын жанай немесе одан жасырын, не құжаттарды немесе кедендiк теңдестiру құралдарын алдап пайдалану арқылы тауарларды немесе өзге де заттарды, Қылмыстық кодекстің Кодекстiң 250-бабында көрсетiлгендерiн қоспағанда, не декларацияланбаумен немесе күмәндi декларациялаумен ұштасқан кедендiк шекарадан өткiзуге тыйым салынған немесе өткiзу шектелген, кедендiк шекара арқылы өткiзудiң арнайы ережелерi белгiленген тауарларды, заттар мен құндылықтарды iрi мөлшерде өткiзу

Қылмыстың криминалистикалық сипаттамасы. Контрабанда әкелетін және әкетілетін тауарлар үшін мемлекетпен белгіленген мемлекет бюджетіне тиісті салықты түсірмейтін болғандықтан мемлекеттің экономикалық мүддесіне зиян келтіреді. Сонымен бірге республикадан тыйым салынған тауарлар шығарылып жатады.


Осы қылмыстың сараланатын белгілерінің қатарына, бірнеше рет жасау, адам өзiнiң қызмет бабын пайдаланып, кеден бақылауын жүзеге асырушы адамға күш қолдана отырып,  аса iрi мөлшерде жасалса,  мемлекеттiк қызметтер атқаруға уәкiлеттi адам не оған теңестiрiлген адам, егер оларды өзiнiң қызмет бабын пайдаланумен қатар жасаса,  ұйымдасқан топтың жасауын жатқызуға болады .    

Бастапқы тергеу әрекеттері. Контра​банданы тергеу әдетте оны кеден немесе шекара күзетімен анықтаудан басталады. Егерде контрабанда объектілері табылған адам ұсталынса, онда қылмыстық іс қозғалып, мынадай тергеу әрекеттері жүргізіледі:
1) Контрабанда заттары мен табылған жасырынды жерлерді қарау. 

2) Контрабандашыны ұстау және одан жауап алу. Ұстау кезінде жеке басы анықталып, жеке басы тінтіледі. 

3) Тінтулер. Контрабанда кезінде анықталған адамдардың, жауап алу және қарау барысында айқындалған мәліметтер бойынша тұрғын-үй, қызметтік бөлме, тауар қоймаларында тінтулер жүргізілуі тиіс.

Келесі тергеу әрекеттері. Олардың негізгісіне контрабандаға қатысушыларды анықтап, олардан жауап алу,  контрабандалық әкетілуге дайындалған заттар бар жерге тінтулер жүргізу және басқа да заттық дәлелдемелерді қараудан өткізу.

Тағайындалатын сараптамалар:

- криминалистикалық: контрабанда заттарында табылған қол іздері бойынша жеке адамды анықтау; мөр, штамп жасандылығын, идентификациялық белгілерді зерттейтін құжаттардың техникалық-криминалистикалық сараптамасы; жалған құжаттардағы қолжазба мәтіндерін зерттеуші қолтаңба танушылық сараптама; объектілері ретінде жасырынды жер және олардың аспаптары жүретін трасологиялық сараптама;

-  есірткі, жүйкеге әсер етуші және улы заттарды анықтаушы материал және заттардың криминалистикалық сараптамасы, объектілердің бір-бірімен әрекеттесу фактісін, ортақ шығу тегін анықтау және тағы басқа;

- өнер танушылық, өнер туындысының, антиквариат заттарының, коллекция өнімдерінің шынайылығын шешу;

-  тауар танушылық, заттардың құнын анықтау мақсатында жүргізіледі, ол саралау кезінде контрабанда мөлшерін анықтау үшін қажет. 

8 Тақырып. Қорқытып алушылықты тергеу
Мақсаты: оқушыларға қорқытып алушылықты тергеу, дәлелдеу, жоспарлау негіздерін мәлімдеу.

Жоспар:
1. Қорқытып алушылықтың криминалистикалық сипаттамасы.

2. Дәлелдеуге жататын жағдайлар және тергеу әрекеттері.


1. Қорқытып алушылық, яғни бөтен мүлiктi немесе мүлiкке құқықты берудi немесе күш қолданумен не бөтен мүлiктi жоюмен немесе бүлдiрумен қорқыту арқылы мүлiктiк сипаттағы басқа да iс-әрекеттер жасауды талап ету, сол сияқты жәбiрленушiнi немесе оның туыстарын масқаралайтын мәлiметтердi таратумен не жәбiрленушiнiң немесе оның жақындарының мүдделерiне елеулi зиян келтiруi мүмкiн өзге де мәлiметтердi жариялау (ҚР ҚК 181 бабы).


Қылмыс жасар алдында қылмыскерлер алдын-ала дайындалу шараларын жүргiзедi. Мәселен, атқыш қаруларын немесе суық қаруды немесе оның макеттерiн дайындау сонымен қатар олардың ары-берi жүрiп тұратын көлiктi дайындау әрекеттерiн жасайды.


Қылмыскерлер қылмысты хат арқылы, телефон арқылы, жеке өздерi сөйлесе отырып, немесе басқа бiреулер арқылы, (посредник) делдал арқылы осы қылмысты жасауы мүмкiн. Хатты жазғанда көбiнесе қылмыскер өз жазуларын өзгертiп жазады, оған тиесiлi машинка немесе компьютер арқылы жазады. Телефонмен сөйлескен кезде олар сөздерiн, дауыс ырғағын өзгертiп, басқа ұлттың адамы сияқты етiп сөйлеседi. 


Олардың әдеттерiне сәйкес, қылмыскерлер талап еткен заттарын немесе ақшаны алуға уақытын, жердi және қалай беретiндерiн өздерi белгiлейдi. Ол көбiнесе қолдан-қолға берiледi; осындай жағдайларда олар адамдар аз жүретiн, қараңғы уақыттарда, техниканы қолдана отырып жүргiзiледi. Осындай жағдайларда да қорқытып алудың затын делдалдар арқылы алуы мүмкiн. 


Кейбiр жағдайларда қылмыскерлер қорқытып алудың затын белгiлi бiр жерге апарып (тығып) тастау керектiгi жөнiнде ескертедi. Бiраз уақыттардан кейiн олар немесе олардың делдалдары барып ол заттарды немесе ақшаны алуға тырысады. 


Тәжiрибеде көрсеткендей, кейбiр жағдайларда  жәбiрленушi​лер - қорқытып алушылардың өздерiн жақсы бiледi, бiрақ құқық қорғау органдарына оларды айтуға қорқады.


Ол қорқытып алушылардың мiнездемесiне байланысты, олардың жасаған әрбiр әрекетiне байланысты көптеген iздер мен басқа да айғақ заттар қалуы мүмкiн. Осындай заттардың бiрiне олардың жазған хаттары жәбiрленушiде болуы, қылмыскермен жәбiрленушiнiң арасындағы телефон арқылы байланыс магнит лентасы, жәбiрленушiнiң денесiне қылмыскердiң түсiрген дене жарақаттары, басқа да қанның дақтары, қолдың iздерi, аяқтың iздерi, транспорт құралдарының iздерi немесе қылмыскердi ұстау барысындағы оның тастап не лақтытырып жiберген және басқа да заттар болуы мүмкiн. Осы категориядағы iстердi қараған сәтте көрген - бiлген адамдар мен куәгерлер жоқ болып келедi. Сондықтан, алынған iздерге сәйкес тергеушiлер барлық дәлелдемелердi жинай отырып, қорқытып алушылардың ойлары мен олардың әрекетiн iстеген қылықтарының қандай көлемде ауырлығын анықтауы және дәлелдеуi қажет. Бұл жерде айта кету керек бұл категориядағы қылмыстарда көбiнесе iздер мен дәлелдемелер аз қалады және кейiннен оларды дәлелдеуге өте қиын. Сондықтан, тәжiрибеде оларды қылмыс үстiнде ұстауға тырысады. Қылмыскерлердiң қылмысты жасау барысында көптеген қылықтар жасай отырып оның iшiнде (ұятсыздық, қаталдық, аямаушылық, қатыгездiк, т.б.) адамдарға осындай әрекеттермен қылмыс жасайды. Әйелдер көбiнесе ұйымдасқан қылмыстарға бiрге қатысады. Қорытып тартып алушылардың жасы көбiнесе 17-35 жастар шамасында болып келедi. 


Өткен ғасырдың аяғында, 90-шы жылдары Советтер Одағының құлдырағанынан кейін, әрбір Одаққа кірген мемлекеттер өз егемендігін ала бастаған кезде, қылмыстың қорқытып алушылық түрі кең тарады. Қорқытып тартып алушылар, алдын-ала ұйымдаса отырып қылмыстар жасайтын болды. Қылмысқа қатысушылардың әрбір мүшесі өзiнiң рөлiн  жақсы бiлетiн сонымен қатар, барлық қылмысқа қажеттi қарулармен және автокөлiктермен толық және басқада құралдармен жабдықталған болып келдi. Қылмыскерлер белгiлi бiр фирма,  мекеме немесе жеке азаматтарға өздерiнiң белгiлi бiр көмектерiн ұсынатын (ақша төлету мақсатта). Егер ол қарсы болған жағдайда онда қылмыскерлер барлық мүлкiн заттарын құртып немесе өртеп жiберемiз деп қорқытып өз мақсаттарына жетуге тырысатын. 


2.Қарастырылып отырған қылмыс бойынша келесi мән-жайлар анықталуға жатады. 

- қорқытып алушылық (фактiсi) болды ма;

- мемлекеттiк, қоғамдық, коммерциялық немесе азаматтардың жеке мүлiктiк қатынасында қорқытып алушылық болды ма; бұл мүлiктер қандай мекемеге, ұйымға, кәсiпкерлiкке немесе тұлғаға тиесiлi болды;

- қорқытып алушылықтың iстелген уақыты, орны және тәсiлi;

- қорқытып алушылықтың заты болып не табылады: 

- қорқытып алушылықтан келтірілген зиян қандай көлемде болды;

- қорқытып алушылықты кiм жасады: - бiр топ адамдар жасады ма, әр-қайсысының iстеген әрекетi қандай;

- кiм жәбiрленушi;

- қорқытып алушылықты жасауға қандай жағдайлар әсер еттi.

 

Қылмыстық iстi қозғау ерекшелiктерi. Бастапқы тергеулiк әрекеттер барысындағы тергеушiнiң әрекеттерi және типтiк жағдайлар.


Қылмыстық iс қозғауға себеп болып көбiнесе жәбiрленушiнiң арызы болып келедi. Бiрақ бұл табылған мән-жайларды толық анықтау қажет. Өйткенi, бұл хабарламалар жалған болуы мүмкiн. 


Азаматтардың қорқытып тартып алу жөнiндегi жәбiрленушi және куәгерлер арызын тексеру барысында толығымен (олардың жанұялары, және басқа да көрген бiлгендерден) анықтау қажет. 


Бастапқы тергеулiк әрекеттің типтiк жағдайының сипаттамасына: қылмыскерлер өздерiнiң жәбірленушілеріне қарсы әртүрлi мiнез көрсете ме немесе бiркелкi түрде қылмыстар жасай ма; қылмыскерлердiң сұраған заты берiлгеннен соң, тағы қайталанып талап етiле ме; арызды жазушы қылмыскердi таниды ма деген сұрақтар жатады. 

Осы жағдайларға қарай отырып екi типтiк жағдайларды бөлiп алуға болады: 


1) Азамат құқық қорғау органдарына арыз беру сатысында қорқытып тартып алушылар талап еткен заты әлi берiлген жоқ болса, толығымен тексерулер жүргiзе отырып, қылмыстық iс қозғауға шешiм қабылданады. Арыз берушiден нақты барлық мәселелердi анықтай отырып жауап алынады. Қорқытып тартып алу заты, алдын ала қылмыскерлердi ұстау мақсатында толығымен қаралынады. Телефон хабарламаларының барлығына тыңдаулар орналастырылып, қылмыскердi қылмыс үстiнде ұстауға жағдайлар жасалынады. Егер қылмыскер арыз берушiге таныс болмаса онда қылмыскерлердi анықтау және оларды  ұстау мақсатында жедел-iздестiру шаралары жүргiзiледi.  


2) Қорқытып алушылық туралы арыз қылмыскерлерге талап етілген зат берілгеннен кейiн түссе, құқық қорғау органдарының әрекетi төмендегiдей болуы мүмкiн:


-Бiрiншi жағдайда - қылмыскер жиi қылмыс жасауда және олар жәбiрленушiге белгiлi. Мұндай жағдайда бiрiншi ситуациядағыдай қылмыскердi қылмыс үстiнде ұстау жақтары қарастырылуы керек.

-Екiншi жағдайда - қылмыскерлер жөнiнде кейбiр мәлiмет​тер белгiлi, сондықтан қылмыстық iс қозғалғаннан бастап, жәбiрленушiден толығымен жауап алынып жедел-iздестiру шаралары жүргiзiлуі керек. Тергеу барысында сезiктiнiң үйiне, жұмыс орнына тiнту әрекеттерi жүргiзiлуi, сонымен қатар кей жағдайларда сезiктi мен жәбiрленушiнiң арасында беттестiру әрекеттерi жүргiзiлуi қажет. 


-Үшiншi жағдайда - қорқытып тартып алушы (қылмыскер) арызданушыға белгiсiз болуы мүмкiн. Мұндай жағдайларда тергеушi жәбiрленушiден толығымен жауап алып, барлық жедел-iздестiру шараларын жүргiзедi. 


Қылмыскер ұсталынған сәтте одан жауап алу, тiнтулер жүргiзу, оқиға болған жердi қарау, сараптамалар тағайындау, сараптаманың iшiнде фоноскопиялық сараптама да тағайындалуы мүмкiн. 


Бастапқы тергеулiк әрекеттер тәсiлiнiң негiзi және келесi тергеулiк әрекеттер. 


Қорқытып алушыға байланысты көбiнесе бiрiншi тергеулiк әрекет ол, құқық қорғау органына арызбен келген  жәбiрленушiден жауап алу болып табылады. Жауап алу барысында тергеушi жәбiрленушiнi ең алдымен оны жұбатып тыныштандырғаннан кейiн оның құқық қорғау органы оған барлық көмектердi көрсететiнiн және оның берген жауабы жасырын сақталатындығы ескертiледi сонымен қатар оны қауiпсiздiкпен қамтамасыз етедi. Жауап алу барысында қылмыскерлердiң қандай түрде қорқытып алушылық болғандығын; қылмыскер қандай көлемде ақша сұрағанын немесе алғанын; арыз берушiнi немен қорқытқанын; арыз берушi ол қылмыскерлердiң талабын орындады ма; егер орындаса қандай көлемде ақша немесе зат, берiлдi. Қашан және қай жерде, қандай жағдайларда, жәбiрленушi қылмыскерлерге сұраған затын бердi, оларды тани алама, қандай заттарын таниды, қылмыскерлердiң арасындағы бiр-бiрiмен байланысы қандай болды. Осы қылмыс бойынша жәбірленуші кiмдi   сезiктенедi.


Егер қылмыскер жәбiрленушiге таныс болса, олар қандай жағдайда танысты, қай жерде, олардың танысуларына не себеп болды, ол азаматпен осы қылмыс жасалғанға дейiн қандай қарым-қатынаста болды, т.б. сол азамат жайында анықтау қажет. Егер қылмыскер жәбiрленушiге белгісіз болса, жауап алу барысында жәбiрленушiден өзiнiң жағдайы, табыс айлығы, қандай құндылықтары барын кiм жақсы бiледi екендiгiн бiлу керек. Жәбiрленушiден, қылмыскерлердің ниеті бойынша қандайда бiр қағаздарды толтырғанын немесе толтырмағанын білген жөн. 


Келесi тергеулiк әрекеттердiң бiрi телефон және байланыс құралдары арқылы болатын сөздерді тыңдау, оларды жазып алу. Осы әрекеттер жүргiзiледi егер, қылмыскер ақша талап етіп жәбiрленушiмен байланысқа шығатын болса. Тергеушi жәбiрленушiге барлық жағдайларды, болатын тергеулiк әрекеттердi түсiндiріп, бұл әрекеттер жасырын түрде, заң талаптарын сақтай отырып жүргiзiлетiндiгiн ескертедi.   


Осы тергеулiк жағдай барысында тергеушi қылмыскер талап еткен қорқытып алу қылмысының затына қарау жүргiзедi. Қылмыстың заты алдын-ала жалпы ережелерге сәйкес қаралады (ақша купюрларының номерi, оның қандай негiзгi ерекшелiктерi, қандай құндағы ақша, ол немен оралған және т.б). Бұл ақша алдын ала арнайы химикалық заттармен өңделiп, ол жөнiнде хаттамаға тiркеледi. Егер ол белгiлi бiр қағазға оралса ол қағаздың бiр бөлiгi жыртылып алынып қалынады. Бұл да хаттамаға тiркеледi. Кейiннен бұл қағаздар сараптамаға ұсынылып олардың бiр қағаз екендiгi дәлелденедi. Кей жағдайларда қорқытып алушылық қылмысына сәйкес адам денесiне жарақаттар түсiрумен жалғасқан жағдайда жәбiрленушi денесiне куәләндiру және оның киiмiн қарау (қан дақтары, ондағы бүлiнген, жыртылғандар т.б.) тергеулiк әрекетi жүргiзiледi. Мұндай жағдайда жәбiрленушiге және оның киiмдерiне сараптамалар тағайындалады. 


Осы қорқытып алушылыққа сәйкес қылмыскерлердi ұстау әрекетi тыңғылықты дайындалумен жасалады. Осы тергеулiк әрекеттi жүргiзу барысында тергеушi жедел-iздестiру апараттарымен бiрлесе отырып ұстаудың жоспарын құрады. Осы операцияны жүргiзу барысында ішкі істер органдарының керекті қызыметкерлерi қатысуы мүмкiн.  Ұстау алдында ол қылмыскерлердiң барлық жолдары, олардың қаруы және басқа азаматтардың қауiпсiздiгi толығымен қаралып, алдын-ала осы операцияға қатысатындарға барлық жағдайлар жасалынуы қарастырылады. Қылмыскерлерді, барлық қауiпсiздiктi сақтап қылмыс iстеу үстiнде ұстау әрекеттерi жоспарланады.   


Ұстау әрекетi қылмыскерлер күтпеген жағдайда және олар қарсыласа алмайтындай тез арада шұғыл шаралар жүрiзiле отырып ұсталынуы қажет. Қылмыскерлердiң тұрғылықты жерiне қылмыстың затын табу мақсатында тiнту әрекетi жүргiзiледi. Қылмыстың затына (қару, құжат, хаттар, суреттер т.б. құндылықтар болуы мүмкiн). Тiнту жалпы ерешелерге сәйкес барлық тәсiлдердi қолдана отырып жүргiзiледi. Оқиға болған жердi қарау   дәлелдемелердi табу және қылмыстың iзi мен болған iстi айқындайтын айғақтарды iздеу мақсатында жүргiзiледi. Мұндай қылмыстарда жәбiрленушiнiң қатысуымен тiнту әрекетiн жүргiзген тиiмдi. Ол қай жерде болды, қандай iздер (қолдың iзi, аяқтың iзi және т.б.) қалды, барлығын көрсетуi мүмкiн.  Қылмыскерлер жақындаған барлық объектiлерде микрообектiлерi қалуы мүмкiн.


Келесi тергеулiк әрекеттер. Келесi тергеулiк әрекеттерге сезiктiден және айыпкерден жауап алу, тануға ұсыну, беттестiру, соттық сараптамалар тағайын​​дау әрекеттерi жүргiзiледi. Егер қылмыскер, қылмыс үстiнде немесе қылмыс жасағаннан кейiн ұсталынса ол қылмыс жөнiнде сезiктiден барлық мән-жайларды сұраған жөн. Олардың дайындалу барысы мен қылмыс жасау ойы қалай болды, олардың тұрғылықты жерi. Ол қылмыскердiң бойында қару табылған жағдайда ол қарудың, қандай қаруға жататындығы және кiмдікі екендiгi тексерiледi. Осындай қылмыстық iстердi жүргiзу барысында көбiнесе екi адамның (сезiктi мен жәбiрленушiнiң, қылмыскерлердiң) арасында беттестiрулер жүргiзiледi. Бұл жағдайда тергеушi жәбiрленушiнiң, қылмыскерден қорықпайтындай жағдайда болатындығын алдын ала бiлуi қажет.   


Сот сараптамаларын тағайындау әрекеттерiнiң iшiне  көбiнесе трассологиялық, жазутану, құжаттарды техника криминалистикалық қарау, қаруларды сараптау, және басқа да микрооблектiлердi зерттеулер жүргiзiледi. 

Аталмыш қылмыстарда сот-фоноскопиялық сараптама ерекше орын алады. 

9 Тақырып. Ұйымдасқан қылмыстық топпен жасалған қылмысты тергеу

Мақсаты: оқушыларға ұйымдасқан қылмыстық топпен жасалған қылмысты тергеу, дәлелдеу, жоспарлау негіздерін мәлімдеу.

Жоспар:
1. Ұйымдасқан қылмыстық топпен жасалған қылмыстың криминалистикалық сипаттамасы.

2. Дәлелдеуге жататын жағдайлар және тергеу әрекеттері.


1. Ұйымдасқан қылмыстық топпен күрес жолдары әлі де болса тергеу тәжірибесін толық қанағаттандырар емес. Оның көзге ұрар се​бептері ретінде қылмыскерлердің тұрақты топтарға бірігуді, бүгінгі күн талабына сай тех​никалық құралдармен жабдықталуын (кейде құқық қорғау органдары қызмет​кер​ле​рі​нің қолданысында жоқ құралдармен), сондай-ақ қылмыстық қауымдастық мүшелерінің сая​сат және бизнес салаларына ену арқылы сыбайлас жемқорлыққа ұштастыруын атап өту​ге болады. Қылмыстылықтың «технизациялануы», ұйымдасқан қылмыстық қауымдас​тық​тардың қазіргі заман талабына сай құралдармен, оның ішінде ұялы телефоннан бас​тап спутниктік байланыс аспаптарымен жабдықталып және оларды әртүрлі қыл​мыс​тарды жасауды кеңінен пайдалануы құқық қорғау органдары қызметкерлерінің қоғамға жат қылықтардың алдын алып-әшкерелеуде ғылыми-техникалық прогресс талабына сай білім-біліктілігін одан әрі арттыруда алғы шарт болды.


Ұйымдасқан топтар (банда), қауымдастықтар олар тек ұйым​дасқан қылмыстылықтың алғашқы буыны, бастауыш ұйымы. Ұйымдасқан қыл​мыс​тылық қылмыстық қызметтің белгілі бір түрлерін меншіктендіру және жұмылдыру, көлеңкелі және ашық шаруашылық саласын иемдену, сонымен қатар кесел үстінде (мас​кү​немдік, есірткі пайдалану, жезөкшелік, адам саудасы және т. б.) «кіршең табысқа» же​ту жолдарын қолға алу процесін іске асырушы топтардың (тікелей немесе жанама түрде) өзара әрекеттесу жүйесімен көзге түседі. Бұл жерде ұйымдасқан қылмыстылық ретінде сараланған қылмыстық қызметтің аумақтық немесе мемлекет деңгейі болуы мүмкін не халық шаруашылығының бір ғана саласын қамтуы ықтимал.


Айтылғандарды ескере отырып ұйымдасқан қылмыстылықтың екі деңгейін ажыратуға болады. Біріншісі – төменгі деңгей – қызметтік саласы шектеулі қылмыстық ұйым. Шектеулер жасалатын қылмыс түрлеріне қатысты болуы мүмкін. Мысалы, авкөліктерді ұрлаумен айналысатын қылмыстық қауымдастықтар тергеу практикасында жоқ емес. Мұн​дай қауымдастықта рөлдер нақты таратылған, жалған құжаттар жасаушы, мөрлер дайындаушы және автокөлік үстіндегі нөмірлерді қайта соғушылар тәрізді қылмысқа қатысушылар бар.


Аталмыш деңгейге қылмыскерлердің сыбайласқан байланысы сияқты белгілердің болуы міндетті емес. Бұл жерде көбіне мекеменің әкімшілік персоналы немесе құқық қорғау органы қызметкері қылмыстық қызметке тікелей қатысы бар.


Екінші деңгей – қылмыстық ұйымдар жүйесі. Мұндай жүйе өзінше мамандан​ды​рыл​ған болуы мүмкін. Мысалы, наркобизнес сияқты қылмыстық қызметтің бір түрімен айналысатын ұйым. Екінші деңгейдің ажыратушы белгісі ретінде ауқымды сыбайластық байланыстармен қамтамасыз етілген қылмыстық қызметтің аумақтық саласы жүреді.


Қарастырылған түсініктерді криминологиялық талдаудан өткізу криминалистика және дәлелдеу процесі үшін маңызды болып саналады. Тергеудің міндетіне тек қылмыс​қа қатысушыларды анықтап, олардың әрқайсысының атқарған рөлі мен кінәсін жеке​лен​діру ғана емес, сонымен бірге қылмыстық қызметтің барлық мезеттерін, эпизодтарын уақыт​та да, кеңістікте де айқындау, қылмысты жасау және жасыру тәсілдерін көрсету, кел​ті​рілген материалдық зиянды және қылмысқа итермелеген барлық жағдайларды ажы​рату жатады. Дәлелдеу затының осы элементтерінің барлығы қылмысты ұйымдас​қан қауымдастық жасағанда өзіндік ерекшелігімен байқалатыны сөзсіз.


Ұйымдасқан қылмыстық топ немесе қылмыстық қауымдастықты сипаттайтын не​гізгі белгілер:

- ұйымдасқан қылмыстық топ көсемдерінің барынша пайда табу үшін аймақ көлемінде, шаруашылық саласында, қылмыстық қызмет аясында толық би​лік жүргізуге құштар болу;

- әрбір ұйымдасқан қылмыстық топта рөлдері дәл таратылған сатылық құ​рылымның болуы;

- кейбір ұйымдасқан қылмыстық топ көсемдері арасында дүркін-дүркін, кейде қарулы қақтығысқа ұшырап қалатын да, қарым-қатынастардың болуы;

- билік, басқарушы, құқық қорғау органдарында сыбайлас жемқорлық байланыс түріндегі қорғаныс жүйесінің болуы;

- қылмыстық қызметті кеңейту үшін жаңа аумақтық және халықаралық бай​ланыстарды орнатуға талпыну;

 - қылмыстық жолмен табылған ақшаларды «тазартуға» ұмтылу (ақшаны  бизнеске салу, жылжымайтын мүлік сатып алу және т. б.).


2. Осы және басқа да жағдайларды анықтау криминалистикалық аспектіде былайша көр​сетуге болады:

-  қылмыстың топпен жасалу фактісін анықтау;

- қылмысты, ұйымдасқан қылмыстық қауымдастықпен жасалғандығын көрсе​тетін белгілерді ажырату;

 - қауымдастықтың, ұйымдасқан қылмыстылық санатына жататындығын көрсе​те​тін белгілерді анықтау.


Аталмыш мәселелерді қылмыстық іс қозғау сатысында тергеу органдарына келіп түсетін түпнұсқалық ақпараттардан және қылмыстық іс қозғалғаннан кейін жүргізілетін тергеулік әрекеттер мен жедел іздестірушілік шаралар барысында қамтуға болады.


Қылмыстық іс қозғауға негіз болатын түпнұсқалық ақпараттар тергеу органдарына бірнеше қайнар көздерден келіп түсуі мүмкін: жәбірленушінің арызы ішкі істер орган​дары кезекші бөліміне келіп түскен немесе тергеуді талап ететін оқиға белгілері табыл​ғанда (құқық қорғау органдары қызметкерлерінің өздерімен, мекеме және ұйым жұмыс​кер​лерімен); ішкі істер органдарының жедел іздестіру аппараттарынан; күш жұмсау ар​қылы келтірілген жарақаттарымен медициналық мекемеден көмек сұрағында, олардың қызметкерлері хабарлау нәтижесінде; қылмыстық іс қозғалғанға дейін оқиға болған жер​ді қарау және онымен байланысты жедел іздестірушілік шараларын жүргізу бары​сын​да.


Жәбірленуші арыздарында, қылмыс топпен жасалғандығы, ал кейде осы топтың си​патын көрсететін бірқатар мәліметтерді де алуға болады.  

Жедел жасырын жолмен алынған мәліметтер негізінде, қылмыстық іс қозғаудың өзіндік ерекшелігі бар. Қылмыс белгілері туралы ақпарат бөлек жедел іздестірушілік шараларын қолдану барысында алынуы мүмкін: тыңшылық, жедел жасырын бақылау, бақылаушы тек​се​ріс, экономикалық талдау және т. б.


Тыңшылық деп, жедел іздестіру қызметкерінің қылмыскерді іздеу, тану және ұс​тау​ға бағытталған әрекетін айтады. Тыңшылық объектісі ретінде қылмыстық қауымдастық ішіндегі топ мүшелері жүреді.


Жедел бақылау арқылы адамның байланыстары, болатын жерлері, әртүрлі объектілерді тасымалдау деректері және басқа да қылмыстық топтың өмір сүруіне сіл​тейтін мәліметтер анықталады.


Тексерістегі адам немесе бір топ адамдар жасаған азаматтық келісім-шарт немесе шаруашылық операциялардың дұрыстығын айқындау мақсатында кенеттен жүргізген іс-қимыл бақылаушы тексеріс болып саналады. Бір технологиялық процесстің бірнеше буындарында бір мезгілде жүргізілетін бақылаушы тексеріс бірнеше адамдар жасаған қылмыс белгілері бар іс-қимылдарының ортақтығын, біртектестігін ажыратады.


Жоғарыдағы тәсілдер, қылмыстық топ жасағандығын көрсететін белгілер туралы аз​ған​тай ақпарат бере алады. Ал қылмыстық іс қозғалғанға дейін жедел түрде, яғни бір мақсатпен біріктірілген жедел іздестірушілік әдіс-құралдар кешені жүргізілгенде бас​қаша жағдайды бақылауға болады. Бұл жерде қылмыс белгілерін ажыратумен қатар, егжей-тегжейлі оның жасалу механизмі, қылмысқа қатысушылар, олардың арасындағы қарым-қатынас, қылмысты ұйымдастырушы, ішкі және сыртқы байланыстары жайлы, яғ​ни тергеушіге сапалы түрде тергеу жүргізуге мүмкіндік беретіндей қажет мағұл​мат​тарды алуға болады.


Қылмыстық іс қозғағанға дейінгі жедел өндірісі, қылмыстық қауымдастық сипа​ты жайлы көзқарасты дамытады, яғни ұйымдасқан қылмыстылық санатына жатқыза​тын​дай барлық белгілерді көрсетеді.


Жедел мәліметтер бойынша қылмыстық іс қозғаудың өзіндік ерекшеліктері бар. Аталмыш мағұлматтарды іске асыру, тек оған соттық дәлелдемелер статусын беру арқылы ғана мүмкін болады, ол өз алдына тергеушіден және жедел іздестіру қызмет​ке​рі​нен үйлесімді, тактикалық тәуекелдік мүмкіндігін және жоспарланған әрекеттердің бо​луы ықтимал зардаптарын жан-жақты есепке ала отырып жасаған іс-қимылдарын та​лап етеді.

Қылмысты ұйымдасқан топ жасағандығына сілтейтін түпнұсқалы ақпараттардың қайнар көздерінің маңыздысына қылмыстық іс қозғалғанға дейін жүргізілетін оқиға бол​ған жерді қарауды жатқызуға болады.


Қылмысты ұйымдасқан топ жасады деген фактіні анықтауда оқиға болған жерді қарау мүмкіндігін пайдалану, болжамдар құру және тергеуді жоспарлау.

Қылмыстық әрекеттерді бір топ адамдар жасады деген болжамды тек оқиға болған жерді қарау барысында табылған іздер, қастандық затының ерекшеліктері, қылмыс құралы мен жасау тәсілі, қоршаған ортадағы өзгерістер негізінде ғана шығаруға болады.


Қылмыскерлердің іздері. Жасалған қылмыстың топтық сипаты бар екендігін алды​мен әртүрлі адамдармен қалдырылған саусақ іздері дә​лелдейді. Мұндай ақпаратты аяқ іздері мен темекі тарту іздері де ұсына алады. Мә​се​лен, оқиға болған жердегі бірнеше маркалы темекі тұқылдары, оларды тарту және өшіру мәнері, мүштік пайдалану, тұқылдағы ерін бояғыштың іздері және т. б. көріністер бір топ адамдардың болғандығына сілтейді. Сонымен бірге нақты адамдар санына жасалған дастархан, босатылған ыдыс-аяқ тәрізді мәселелер де қылмыстың топтық сипатына қатысты өз ерекшелігімен көзге түседі.


Қылмыстық қастандық затының ерекшелігі. Қылмыс топпен жасалғандығын ауыр немесе үлкен заттарды орнынан қозғалту іздері, ұрланғанның елеулі көлемі мен салмағы көрсетеді. Күш жұмсау арқылы өлтірілген мәйіт табылғанда ол қылмыстың топтық си​па​тын мыналар ажыратадыі: жарақаттарды келтірген құралдар; жәбірленушіні байла​ған​да немесе мәйітті буғандағы кәсіби буындардың сипаты; тірі кезінде келтірілген азаптау іздері. Топтық қылмыс белгілеріне кісі өлтіруді жасыру тәсілдері де сілтейді (жерлеу ор​ны, мәйітті бөлшектеу тәсілі, абайсыздықта өлгенге ұқсастыру және т. б.).


Қылмысты жасау тәсілі топпен жасалғандығын делелдеуші ретінде аса қатыгездік немесе күрделілікпен ерекшеленген жағдайларда жүреді. Мысалы, бөлмеден, астын қазу жолымен ұрлау тәсілі. Тәсілмен қылмыс жасауда қолданылған құралдар мен аспаптар байланысты болады: сейфтерден ұрлау үшін металл кесетін күрделі аспаптар қолдану, оқиға болған жерден әртүрлі қару түрлерін атылған гильзаларды табу, әртүрлі сындыру құ​ралдарының іздері, қылмыс оқиғасына қатыстылығы сөзсіз бірнеше транспорт құрал​дарының іздері және т. б.


Оқиға болған жердегі жағдайдың өзгеріске ұшырауы – қылмыскердің иелігіндегі немесе өзімен бірге алып келген заттардың қалып қоюмен байқалады.


Қылмыс іздері мен қылмыскерлерге жедел тұрғыдан баға беру мынадай мәсе​лерді жорамалдайды:

 - іздердің пайда болу себебін анықтау;

 - іздердің пайда болу тәсілдерін анықтау, олардың пайда болуындағы уақыттық және кеңістіктік жағдайлар, яғни қылмыс оқиғасын ойша қайта қалпына кел​тіру;

 - табылған іздердің қылмыспен байланысын анықтау, іске қатысы жоқ іздерді шеттету және жаңа іздерді іздеу үшін мәліметтер алу;

 - із жасаушы объектілерді анықтау;

 - қылмыскердің жеке басына қатысты мәліметтерді айқындау және қылмысқа қатысы жоқ адамдарды шығарып тастау;

 - табылған іздердің басқа қылмыс материалдарымен (жасалу тәсілі бойынша бірдей) байланысын анықтау;

 - тергеуді жоспарлаудағы болжамдарды құрастыру мақсатында ақпараттар алу.


Оқиға болған жерді қарау нәтижелерімен қатар қылмыстық іс қозғау сатысындағы түпнұсқалы ақпараттар ретінде бірмезгілде жүргізілетін жедел іздестірушілік шаралар нәтижесінде алынған мәліметтер де қолданылады: құпия қызметкерлер жұмысы; пәтер​лерді аралап шығу, жәбірленуші және басқа да адамдардан сұрау жүргізу, итпен із ке​су​ді іске асыру және т. б. Қарастырылып отырған аспектіде бұларға қылмыскерлер саны ту​ралы мағұлмат, олардың рөлдік таралымы, бір-бірімен сұқбаттасу ерекшеліктері, сон​дай-ақ қылмыс жасауға дайындық әрекеттері, мәселен, келешек оқиға болатын жерге бір​неше рет келуді жатқызуға болады.


Қылмыстың топпен жасалғандығы туралы болжамдар құру және тергеуді жос​парлау. Түпнұсқалы ақпараттар тергеулік және жедел іздестірушілік болжамдарды шы​ғаруға негіз болады. Еске түсіретін болсақ, криминалистикалық болжамдар туралы ілім субъектісі бойынша төрт түрін ажыратады: тергеулік, жедел іздестірушілік, сарап​та​ма​лық және соттық. Оқиға болған жерді қарау барысында алынған мәліметтер шоғыр​лан​ған түпнұсқалы ақпараттар көбіне бір-бірімен тығыз байланысты тергеулік және же​дел іздестірушілік болжамдарды құрастыру үшін пайдаланылады. Түпнұсқалы ақпа​рат​тың мазмұнына қарай болжам нақтылықтың аз немесе көп деңгейімен сипатталады. Қыл​мыстық топпен жасалғандығын көрсететін болжамдарды құрастыру кезіндегі тер​геу​шінің міндетіне қылмыскердің жеке басына қатысты жинақталған барлық мәлі​мет​терді дұрыс саралау жатады.


Тергеуді жоспарлауға қылмыс, топпен жасалды деген болжамнан шыққан нәтиже​лер негіз болу керек. Бұл нәтижелер қылмыстық іс-әрекеттерді ұйымдасып жасау фак​ті​сін қамтумен бірге, олардың мазмұнын, қылмыстық топ арасындағы функцияларды та​ра​ту көрінісін, ондағы басшылық ететін адамды ажырататын және басқа да топтың ұйым​дық деңгейін дәлелдейтін белгілерді аңғарту керек.


Мысал келтіретін болсақ, қылмыскерлер тобы райондағы тұтынушылар одағының кеңсесіне шабуыл жасайды. Кеңсені күзетушінің сөзі бойынша, ол кезекшілік жүргізген бөлмеге кенеттен маска киген екі адам кіріп, оны жерге жатқызып, аузына шүберек ты​ғып қойған. Касса бөлмесінің кілтін алып, олар екінші қабатқа көтерілген. Сатыдан шық​қан аяқ дүбірі бойынша, күзетші қылмыскерлердің саны үшеу болғандығын, ал дау​ыс​тары бойынша – төртеу болған деп жорамалдаған. Өздерімен алып келген сындыру құралының көмегімен қылмыскерлер кассада тұр​ған сейфті ашып, ішіндегі ақшаны ұрлап кеткен. Кетіп бара жатып, олардың біреуі кү​зет​ші жатқан бөлмеге кіреді де, оған бір сағат шамасында дабыл қақса, өлтіремін деп қорқытады. Күзетші байланған жіптен және аузына тығылған шүберектен ертерек боса​нып шығып, көмекке кісі шақырса да, қылмыскерлерді ұстау мүмкін болмады: есік ал​дында қар үстінде қалған іздерге сәйкес, олар «Жигули» автокөлігімен қашып кеткен.

Касса ішін және сейф үстін қарағанда бірнеше саусақ іздері табылған. Оларды са​лыс​тырмалы түрде зерттеу нәтижесінде үш әртүрлі адамдардікі екендігі анықталған. Еден үстіндегі сулы аяқ киімнен қалған іздері ешқандай мағұлмат бермеді. Алайда, күзетші бөлмесінде өлшемдері бойынша ажыратылатын екі адамның аяқ киімінің іздері анықталған. Сейфтің жан-жағында үшкір заттан қалған әртүрлі іздер орын алған. Сейфтің артқы қабырғансына қол жету мақсатында оны орнынан жылжытқан. Артқы және сол қабыр​ға​сының арасындағы саңылауды кеңейте отырып, қылмыскерлер ішіндегі ақшаны ұрла​ған. Сейфті үш адам қозғалтқандығына оның үстіндегі саусақ іздері де көрсеткен.


Түпнұсқалы ақпаратқа сәйкес қылмыс жасауда үш адамнан кем қатыспаған, яғни ұйымдасқан қылмыстық топ екендігі көзге ұрып тұр. Тергеу жоспарында осы болжамға сәйкес жедел іздестірушілік шаралар және тергеу әрекеттері ескерілген:

 - табылған саусақ іздерін дактилоскопиялық тіркеу бойынша тексеру;

 - осындай қылмыс жасаған адамдарды тексеру (осы және көрші районнан, жазасын өтеп жатқан және тұрғылықты жерге оралғандарды);

 - өткен жылдардағы ашылмаған осындай қылмыстар бойынша оперативтік және тергеу материалдарын зерттеу;

 - ақшамен байланысты құжаттарды толтыруға, оларды тасымалдауға, сақтауға және таратуға қатысы бар барлық адамдардан жауап алу;

- сындыру іздеріне қатысты трасологиялық сараптама тағайындау (сындыру құралын, механизмін және сындыру үшін қанша күш қажет екендігін білу мақсатында);

-  ұрлықта күдікті адамдар шеңберін анықтау.


Ұйымдасқан қылмыстық қауымдастық жасаған қылмыстар туралы ақпарат алу құралдарының арасында жауап алу ерекше орын алады. Осындай санаттағы істер бой​ынша жауап алу ол туралы мейлінше толық ақпарат алу, қылмыстық топтағы әрбір қа​ты​сушының рөлі мен кінәсін жекелендірумен ерекшеленеді. Топпен жасалған істер бой​ын​ша жауап алу кезінде осы тергеу әрекетін жүргізу тактикасының жалпы талаптары жа​тады: жауап алудағы белсенділік, оның мақсаттылығы, шынайылық және толым​ды​лық, жауап алынушының жеке басы қасиеттерін ескеру қажеттілігі, сондай-ақ осындай істер бойынша жауап алуға қатысты жауап алынушының процессуалдық жағдайы, ал егерде ол күдікті немесе айыпталушы болса, онда оның қылмыстық қауымдастықтағы рөлі мен хал-ахуалы.


Экономика саласында ұйымдасқан қауымдастықпен жасалған қылмыстық істер бой​ынша жауап алудың өзіндік ерекшелігі бар. Аталмыш істер бойынша куә ретінде әртүрлі санаттағы адамдар жүреді: бақылаушы-ревизиялық органдар қызметкерлері, әкім​шілік персонал, өндірістің әртүрлі бөлімшелерінің басшылары, жұмыскерлер, тран​спорт мекемелерінің және ведомствалық емес күзет персоналы, кәсіпкерлер, сауда қыз​мет​керлері және т. б.


Ұйымдасқан қауымдастықпен жасалған қылмыстық істер бойынша күдікті немесе айыпталушыдан жауап алу тактикасы мыналарға байланысты:

- қоғамдағы қылмыстық қызмет сипатына қарай: зорлық, пайдакүнемдік-зом​бы​лық (тонау, қарақшылық), мүліктік (ұрлық, алаяқтық), экономика саласындағы қылмыстар;

- қылмыстық қауымдастық мүшесінің хал-ахуалы мен рөлі;

- қауымдастық мүшесінің қылмысқа дейінгі өмірі мен атқарған қызметі: кәсібі, білімі, семьялық жағдайы, сондай-ақ сотталғандығы барма, қылмыстарды тер​геу әдістерімен таныс па.


Шаруашылық және басқа да қызметті компьютерлендіру жағдайында электрондық санау мәшінкелерінде сақталатын ақпаратпен танысу міндеті пайда болады. Шын мә​нін​де бұл бағдарламалық өнімді және оны пайдалану нәтижелерін қарау болып табылады. Мақсаты – банктік операция жолдарын теріс пайдалануды және оған қатысы бар адам​дарды айқындау. Мұндай жұмысқа мамандарды, яғни компьютер бағдарламаларын жа​сау​шыны, электрондық санау мәшінкесінің операторын қатыстырған жөн.


Зерттеу нәтижелері бойынша бағдарлама жасаушыдан және компьютерлердің жұ​мыс істеуін қамтамасыз ететін персоналдан (осы жұмысқа кімнің, қашан және қандай мақсатпен қатысы болғандығы жайлы) жауап алынуы мүмкін.
Осылайша, ұйымдасқан қылмыстық топ немесе қылмыстық қауымдастықпен жа​са​ла​тын қылмыстарды тергеу тиімділігін қамтамасыз ететін жалпы әдістемелік талап​тар​ды атап өтуге болады:

- алдымен ұйымдасқан қылмыстық топ мақсатын анықтау, топ мүшелерімен жасалынатын басқа қылмыстарды анықтау;

-тергеудің шапшандығы, қылмыскерлердің қарсы тұруын тоқтатып отыру;

-осындай қылмыстарды тергеуге қатысты типтік, тергеулік жағдайларды ұтым​ды пайдалану;

-осы топтардың бұрын жасаған қылмыстарының ерекшеліктерін қазіргі тергеу барысында ескеру;

-тергеушіге қажетті ақпараттар және құқық қорғау органдары қызметкер​ле​рімен белгілі бір тәртіпке келтірілген өзара іс-әрекеттері;

-тергеу барысында ұйымдасқан қылмыстық топтың құрылымына күтпеген жер​ден соққы беру мақсатында оңтайлы тәсіл пайдалану;

-арасындағы маңызды мәселелерді шешу үшін тактикалық комбинацияны ке​ңінен пайдалану;

-жекелеген ұйымдасқан қылмыстық топтар арасындағы бәсекелестікті ұтымды пай​да​лану;

-тергеу барысында криминалистикалық және арнайы техниканы кеңінен пай​да​лану;

 -куә, жәбірленуші және құқық қорғау органы қызметкерлерінің қауіпсіздігін қам​тамасыз ету шараларын ескеру.

